
Lokwald II.

1. KOPANO YA AFRIKA BORWA.
Lefatshe, le bontsi jwa Batswana ba agileng 

mo go'lbna, le bidiwa la Kopano ya Afrika borwa. 
Ha le bidiwa la K6pano, re ka lemoga go re, ga s6

lefatshe le le lengwe fela, mme e le lefatshe le le 
kopantseng mafatshe, go nna le le lengwe fela. 
Mafatshe a a kopantsweng jalo a mane, ebong: 
Transvaal le Freistata le Koloni le Natal. Lefa
tshe, le batho basweu ba tsenyeng pele mo go Iona 
mo mafatsheng ao, ke la Koloni. E ne e le ka 
1652, ha Bahollander ba romela Jan van Riebeek 
teng, gore a leme merogo teng; e tie e re dikepe 
tsa bona, tse di tswang le tse di yang kwa India, 
di feta teng, di nne le kwa di bonang merogo le 
metsi teng.

Batlhalefi ba tiragalo ya mafatshe ba supa 
go re, mo sebakeng seo merafe ya Bantu, ebong Ba-

tswana le Matebele, gongwe Masolo, e ne e ise e tsene 
mo lefatsheng la Afrika borwa. Mme e ne e le Masa- 
rwa gongwe Barwa le Mahottentot fela a a nenga 
agile mo lefatsheng la Afrika borwa. Merafe ya 
Bantu e ne e sa ntse e le ntlheng ya botsheka, e ise 
e tsene mo lefatsheng le; mme le gal§ e setse e le 
mo tseleng ya go ya teng, kooteng e eteletswe-pele 
k6 Matebele. Selo se se supang go re, Matebele e ne 
e le 6na a a neng a eteletse merafe eo pele ke ka 
gonne e ne e le b6na ba ba ileng go aga kwa pele 
go fitlha kwa lewatleng. Selo sa bobedi se se 
supang go re, go ntse jalo ke puo ya Matebele e e 
tlhakanyeng le ditumo tse e seng tsa merafe ya 
Bantu, mme e leng tsa Serwa, tse di tshopaga- 
nyang leleme, ha motho a re oa di bua. Matebele 
k6 morafe o o palelwang ke go ithuta dipu6 tsa 
seeng. Ha jaanong ditumb tse di thata thata tseo 
di tsenye mo puong ya bona, go supa go re, di tse- 
nye teng ka beng ba tsbna, ebong Basarwa le 
Barwa le Bakgothu le Mahottentot; ke go re: 
Matebele, erile a fitlha mo merafeng eo, a e tlha- 
sela ka ntwa, a bolaya banna, mme a itseela ba- 
sadi ba bdna, ba ba fetileng ba ruta bana, ba ba 
ba tsetseng le Matebele ao, puo ya bona, e e 
neng ea ya go tlhakana le Setebele, gore e be 
e nne yona pu6 ya Setebele, gongwe Sesolo.

Mo bathong basweu ke Bahollander ba ba 
simolotseng go aga mo Afrika borwa ebong kwa 
Koloni. Mme ka e ne e le lefatshe le le atlhameng, 
le le nang le temo e ntle, e e ba busetsang thata, 
ba fetile ba oketsega ka bonakd ka Baduits le 
Bafora. Batho bao ba ne ba ikopanya, ba nna 
morafe o le mongwe fela. Mme ka ba ne ba tshe- 
la ka go lema, ba akofa ba bidiwa Maburu ke 
go re: ba ba burang. Pu6 ya bona kd e e bapi- 
leng thata le ya Sehollands. Maburu ao, a ne a 
tswelela-pele ka bonako thata mo dilong tsa le
fatshe ka go bapatsa merogo mo dikepeng, tse 
di ntseng di feta kwa Kapa. Erile Maesemane 
a lemoga molemd wa lefatshe leo, a le thopa;

mme bontsi jwa Maburu, ka go se rate go lao- 
lwa ke Maesemane, ba fudugela ntlheng ya bo- 
tsheka kwa Freistata le kwa Transvaal. Mme 
le koo ba tlhaselwa ke Maesemane ka ntwa e e 
bidiwang ya Maburu, e e tlhabanyeng go tswa 
1899 go ya 1902; e le e ka yona Maesemane a 
thopetseng Maburu lefatshe la bona; mme a ba 
dumella gape go ipusa ka nosi ka 1907. Kopano 
ya Afrika borwa yona e simolotse ka 1910, ka 
go ikOpanya ga Transvaal le Freistata le Kap- 
Koloni le Natal go nna lefatshe le le lengwe 
fela. Le ha lefatshe la Kopano le ipusa ka nosi, 
kgosi ya 16na le e kopanetse le lefatshe la Eng
land; mme mono e emelwa ke Morena yo o 
bidiwang Goeverneur-Generaal. Lekgotla la ga- 
gwe ke Tona di le 12, tse di thusiwang ke banna 
ba le 138, ba ba itshenkelwang ke batho basweu, 
mme ba bidiwa Parlamente.

Batho batsho le b6na ba na le Tona, e e ba 
emelang; mme e e thusiwang ke banna ba le bane 
ba ba itshenketsweng ke batho batsho, le ba le 
bane ba ba tlhaotsweng ke Goeverneur-Generaal. 
Lefatshana lengwe le lengwe le Iona le santse le 
na le lekgotlanyana la Iona, le le ipusang ka nosi 
ka Iona ntlheng ya dikolo tsa bana le dihospitala 
le ditsela le bo-masepala.

2. B A T S W A N A .
Batswana ke lotso longwe lwa morafe o mo- 

golo, o mo dikwalong o bidiwang morafe wa 
Bantu. Leina leo le tserwe mo Setebeleng, se se 
reng: Abantu, ke go re: Batho. Merafe yotlhe 
ya Bantu koo teng bogologolo tala e ne e tswa 
kwa botsheka jwa Afrika, gongwe kwa Asia. 
Mekgwa e le mentsi ya Batswana e supa go re, ba 
kile ba kopana le merafe e go itsiweng go re, e ne e 
agile teng. Bogolo ke morafe wa Bajuda, ore itseng

Motswana.

Borwa morafe wa Bantu re ka o kaoganya dikaro- 
long tse pedi tse dikgolo, ebong: Batswana le 
Matebele. Batswana gape ba dikarolo tse tharo, 
ebong: Batswana le Mapedi le Basotho. Matebele

ka BeibSle go re, mekgwa ya Batswana e tshwana 
thata thata le ya ona, jaaka mokgwa wa Seantlo le 
wa Bogwera le mekgwa e mengwe. Mono Afrika

le ona a dikarolo di le tharo ebong: Matebele 
gongwe Masolo le Maswasi le Maxosa.

Merafe ya Batswana e agile mo Transvaal 
ntlheng ya bophirimatsatsi le ya botsheka le mo 
Botswana le Rhodesia le Freistata le Koloni ntlheng 
ya bophirimatsatsi jwa botsheka le Lesotho; mme 
Matebele ona merafe ya 6na e agile mo Trans
vaal ntlheng ya botlhabatsatsi jwa borwa le mo 
Natal le mo Koloni ntlheng ya botlhabatsatsi.

Batswana bogolo ba agile mo dikgweng le 
mo dilokong. Ka e le batho ba ba phelang ka 
kgomo le tem6; mme tiro ya go lema e ne e le 
ya basadi, ba ba neng ba e dira ka mogoma wa 
petlwana. Jaanong e le go re, ba ne ba sa leme 
boteng thata. Mme ka ba ne ba sa leme boteng, 
go no go batlega go re, ba leme mmu o o 
nonneng, o o ka ba busetsang ba ntse ba sa o 
leme sentle. Ke sona se se dirileng go re, ba 
itlhaolela mafatshe a seloko go aga mo go ona. 
Mme ka lefatshe la Borwa le tlhoka seloko, re 
fitlhela Batswana ekete ba ne ba le ila, ba sa aga 
mo go Iona thata, mme bogolo e ne e le lefatshe 
la Barwa fela. Selo se sengwe, se ekete se neng 
se goga Batswana, ke ditlhare, tse ba neng ba 
ja maungo a tsbna, ha go le tlala, mme ba ora 
dikgong tsa tsona mo marigeng. Mollo ba ne 
ba o bona ka go o fetlha ka dithbbane tsa 
setlhare sa Morula, se se borumaruma.

Puo ya Setswana ke e e ntle thata, e e bile 
e boiokegileng sentle; mme e basa jaanong ba e 
senyang ka go e tlhakatlhakanya le dipu6 tse 
dingwe fela. Puo ya Setswana e bapile le ya 
Setebele, mme e gaisa ya Setebele kwa kgakala 
ka bophepa jwa y6na. Matebele a sentse puo ya bona 
ka ditumo, tse motho o ka di kgonang fela ka go go- 
goropanya leleme, mme tse ba di utlwileng mo Masa- 
rweng gongwe mo Bakgotung. Basotho le bona ba 
sentse puo ya bona ka go e tlhakanya le Setebele. 
Batswana bona ba bolokile puo ya bona go gaisa 
merafe eo. Mo Setswaneng sotlhe re fitlhela lefoko

le le lengwe fela, le le nang le tumo eo, ya go roba 
leleme; ke lefoko le re le fitlhelang mo seaneng se 
se reng: Ngle ngle ga a phedise, go phedisa go iti- 
teela. Ke selo se se gakgamatsang thata thata, ka 
Matebele, a re itseng go re, ke morafe oo  palelwang 
ke go ithuta puo ya seeng, e le b6na ba ba sentseng 
puo ya bona ka ditumo tseo; mine ha re akanya 
go re, go ne go ka diragala jang jalo, re ka go- 
pola go re, erile merafe ya Bantu e fologa kwa 
Botsheka, Matebele a bo a e eteletse pele, mine 
jalo a fitlha pele mo merafeng ya dipub tsa ditu
mo tseo, a ba fenya, a bolaya banna, mme a itseela 
basadi ba bona. Jaanong basadi bao, ya nna bona, 
ba ba sentseng puo ya Setebele ka ditumo tseo, 
ka go di ruta bana ba bona.

Batswana ba agile mo metseng, mme ba bu- 
siwa kd Kgosi, e bogosi jwa yona bo ruiwang 
k6 morwa yona yo mogolo, ke go re: morwa wa 
ntlha wa mosadi yo mogolo wa kgosi. Kgosi e 
ne e na le thata e kgolo mo Batswaneng, e boi- 
fiwa segolo

Kwa ntle ga go lema le go disa dikgomo tiro 
ya Motswana e ne e le ya go suga matlalo, le 
go roka dikobo le go tsoma ka dintja le ka bora 
le metswi, le ka go epela diphologolo lemena le 
go di thaisa ka seru le ka mmotlwane, o lelodi la 
6na le logiwang ka kgobati ya setlhare sa mmabi. 
Dinbnyane tsona o na a tie a di tshware ka bo- 
letswa. Mo ntweng o na a tlhabana ka t§aka 
le ka lerumb le ka bora, jo metswi ya jona o nang a 
e tshola mo pataneng, e e neng e bidiwa kgotlo- 
po; mme a iphemela ka thebe ya letlalo la 
kgomo.

Motswana o na a sa inyadise, o na a nyadi- 
siwa ke raagwe* a tsaya mosadi a le mongwe 
gongwe ba le bantsi, ba ba tsewang ka bogadi. 
Ha mosimane a sena go rupa, mme rragwe a 
gopola go re, k6 nako go re, a nyale, a ye go 
mmatlela mosadi. Ha a mmatla, baabo ngwa- 
nyana ba phuthege, ba ikgakolle go re, a ba tlaa

dumela, le go re, ba tlaa batla bogadi bo le kae. 
Fa ba sena go dumalana, ba bolelele rragwe 
mosimane go re, ba kopa dikgomo di le kana. 
Dikgomo tseo, k6 tse go duelwang bana ka tsona. 
Fa di ise dii tswe, bana e nne baabd mosadi, mme 
fa di ntshitswe, k6 gona bana e leng ba monna. 
Fa ntate wa mosimane a sule, tir5 eo, e dirwe ke 
mogolowe yo mogolo, ka gonne ke ene yo jaanong 
o laolang ntlo yotlhe mo boemong jwa ga 
rraagwe.

Mekgwa ya Batswana e ne e rulagantswe 
sentle, le ha e ne e sa kwalwa; ee, e bile e ne e 
tiile, e tlhomame, fela jaaka mola6, le go gaisa 
melao e mentsi ya ka jeno e e kwadilweng.

Batswana ba ne ba itse go tlotla bagolo le 
bagodi, ba bile ba na le melawana, e e dirilweng 
fela, go sireletsa ba ba ntseng jalo. Selo fa se thwe- 
tswe ke mosimane, a ba a sa letlelega go se itseela; 
nyaya, se ne se neiwa yo o godileng. Fa go 
tlhabilwe kgomo gongwe le ha e le eng, batho 
ba ba sa ba ne ba sa kake ba leka go ja dinama tsa 
bagodi, jaaka diphilo le pelo, le tse di ntseng jalo. 
Go no go se motho op§ yo mo§a, yo o neng a 
ka leka go ganetsa yo o godileng. Ka ntlha ya 
moo ke selo se se gakgamatsang thata, fa ka 
jeno re ntse re utlwa bagolo ba lela, ba re: 
bana ga ba re utlwe.

Matlo a Batswana e ne e le a madikologa, a 
a nang le lobota, lo lo neng lo agiwa kd basadi. 
Kwa ntle ga lobota leo go no go epelwa dikota, 
tse ditlhomeso tsa marulelo di emisiwang mo 
go tsona. Mo gare ga ntlo go epelwe kota e e 
telele-telele, e e tshegetsang ditlhomeso kwa go- 
dimo, e e neng e bidiwa pinagare. Go no go 
rulelwa ka bojang, jo bo neng bo rokelelwa ka 
kgobati, bogolo ya Mookana. Kwa pele ga ntlo 
go no go agilwe lelapa. Lelapa leo le ntlo eo, e 
ne e kgapiwa kd basadi ka boloko jwa kgomo. 
Mme kana ba na ba itse go kgapa sentle jangne,

Mogorosi II. 2

basadi ba Batswana; go le phepa, go le gontle, 
go kgatlha. Ya re ka ba agile mo lefatsheng le 
le bothito, Batswana bogolo ba ne ba nna mo 
lelapeng, ba ne ba itisetsa teng, ba jela teng, ba 
robalela teng; e le pula fela le serame le diphefo, 
tse di ba tshabisetsang mo tlung.

Ka jeno dilo tsotlhe tseo di ile kae? Kana 
go gakgamatsa thata jangne, ka go sa latlhwa fela 
dilo tse di sa siamang le mekgwa e e maswe, mme 
le tse di ntle-ntle di latlhilwe. A Batswana ba 
ithute mekgwa ya bo rrabb e mentle, ba e dirise, 
ba tlogele fela e e neng e sa siama.

3. DITSABA TSA BATSWANA.
Ha go twe: Motswana, ke go re: Motswe o 

monnye, modinyana gongwe lotsonyana. Jalo Ba
tswana ke modinyana mongwe gongwe lotsonyana 
longwe; mme k6 lwa eng? A ga se lwa morafe 
o motsho, o o bidiwang wa Bantu, ke go re 
Batho? Batswana kooteng e ne e le lotsonyana 
lo lonnye fela lwa morafe wa Bantu, o o tsileng 
mono Afrika borwa, o tswa kwa botsheka. A ga 
se kantlha ya moo ka ba ne ba ipitsa Batswana; 
kampo a ba ipiditse jalo, ka gonne ba sa ikae 
sepe? Ga go kake ga gakgamatsa, fa e ka ba s6na 
se se ba dirisitseng go ipitsa: Batswana, Lotsonya
na lo lo nnye, gonne le ka jeno go santse go 
ntse jalo. Ekete ga go na morafe ope, wa batho 
batsho, o o sa ikgatlhalleng sepe, jaaka ona mo
rafe wa Batswana. Selo seo re ka se lemoga bogolo, 
ha re ela-tlhoko kafa Batswana ba latlhang puo 
e ntle-ntle ya bona ka bonakonakb ka teng. Ga 
go na morafe o mongwe wa batho batsho, o o tlho- 
komologileng puo ya ona jaaka ona morafe 
wa Batswana; mme ha o sa thanye, wa simolola 
go e tlhabanela, bogolo mo metseng e megolo ya

batho basweu, e tlaa akofa e nyelela, e mediwa 
ke Sesotho gongwe ke Sepedi. Fa Batswana ba 
sa thanye, ba tlaa fitlhela morafe wa b6na le ona 
o senyegile, o meditswe ke merafe e mengwe.

Morafe wa Batswana o agile go tswa kwa 
Kudumane le Mangaung ntlheng ya borwa go ya 
go feta kwa ga Mangwato mo ntlheng ya botshe- 
ka; le go tswa kwa Marapyane mo ntlheng ya 
botlhabatsatsi, go ya kwa Molopolole mo ntlheng 
ya bophirimatsatsi. Lefatshe lotlhe leo k6 le Ba
tswana ba agileng mo go Iona. Ga go na morafe 
o mongwe wa batho batsho o o agileng lefatshe 
le le kanakana; ee, ga go na morafe o mongwe 
mo merafeng yotlhe ya batho batsho, o o kana 
ka morafe wa Batswana. Jalo ke sel6 se se gakga- 
matsang thata thata, fa tota le leina la bona ba 
letlelela, gore le ba latlhegelwe, jaaka ba bantsi 
ba bona ba ntse ba ipitsa Basotho.

Morafe oo wa Batswana o na le dit§aba di 
le dintsi, tse bogologolo Motswana mongwe le 
mongwe o na a di itse, mme tse ka jeno bana ba Ba
tswana ba sa tlholeng ba di itse. Go ka nna 
molemo thata, fa le mo dikolong go ka tlhokb- 
melwa, gore bana ba di ithute. Ditsaba tseo 
ke tse:

I. Bahurutshe. Kd batho ba ba binang Tshwe- 
ne, mme ba kaiwa, e le bona ba bagolo 
mo ditsabeng tsotlhe tsa Batswana; ka 
ebile ba bidiwa Balomathotse, ba ba neng 
ba roba pele mo dit§abeng tsotlhe. Go 
no go sena set^aba sepe sa Batswana, se 
se neng se letleletswe go roba, ha Bahu
rutshe ba ise ba simolole. Bahurutshe ba 
agile kwa Kolobeng le kwa Motswedi le 
kwa Suping le kwa Dinokaneng le kwa 
Manogele le kwa Lekubung le kwa Maa- 
nwane le kwa Mosaneng le kwa Lehuru- 
tshane le kwa Blouberg le kwa nokeng 
ya Botletli.

2

II. Bakgatlha. Ke batho ba ba anang Kgabo, 
monnawe Tshwene. Ba agile kwa g a 
Motshodi le kwa Silcwane le kwa Molelwa- 
ne-Mataba le kwa Mmanaana le kwa Mo- 
ruleng lekwa Mokgalwanenglekwa Mos§tlha 
le kwa Mmakau le kwa Marapyane le kwa 
Seabe le kwa Mmamotlhake.

III. Bakwena ba bina Kwena. Ba agile 
kwa Betbanie le kwa Hebron le kwa Jeriko 
le kwa Tsbefoge le kwa Swartkop Dst. 
Ventersdorp le kwa Phokeng le kwa Kana 
le kwa Luka le kwa ga Motlala le kwa 
Matau le kwa Matlhako le kwa Middelburg 
le kwa Pietersburg le kwa Molepolole

IV. Batlbkwa ba ana Thakadu. Ba agile 
kwa Kdlontwane le kwa Gaborone le kwa 
Putfontein le ntlheng ya Pietersburg.

V. Bataung ba bina Tau. Ba agile kwa 
Moubane le ntlheng ya Middelburg.

VI. Batloung ba ana Tlou. Ba agile kwa 
Bapong le kwa Tlhakong le kwa Ph6r6- 
tlhwane le BotshabSlo, Dst. Lichtenburg.

VII. Baphiring ba bina Phiri. Ba agile kwa 
ga Mabalane.

VIII. Banareng ba ana Naare. Ba agile kwa ga 
Ramotswa le kwa Gabane le kwa Kga- 
dubeng le kwa Mafefere.

IX. Barolong ba ana Thol6 gongwe Tshipi. 
Ba agile kwa Mafikeng le kwa Phitshane 
le kwa Bodibe le kwa Khunwana le kwa 
Thabantsho le kwa Ganyesa le kwa 
Setlagole.

A'. Batlhaping ba bina Tlhapi. Ba agile
kwa Dithakong le kwa Dithakwaneng le 
kwa Mamosetlhana.

XI. Baphuting ba ana Phuti. Ba agile
kwa Serowe le kwa Maung.

XII. Ba ga Maloka ba bina Kolobe. Ba agile 
kwa ga Maloka le Mamabole.

XIII. Bakubung ba ana Kubu. Ba agile kwa 
Molote.

XIV. Baphalane ba bina Phala. Ba agile kwa 
Phalane.

XV. Barokologadi ba ana Noko. Ba agile kwa 
Melorane.

X V I  Bangwaketsi ba ana Kwena. Ba agile kwa 
Kanye.

4. DIKGOSI TSA DITSABA TSE 
DIKGOLO TSA BATSWANA.

Dikgosi tseo ka e le batho ba ba sa nneleng 
rure mo lefatsheng, mme ba ba nang le lobaka 
lwa b6na lo lo fetang kafa Modimo o ikaeletseng 
ka teng, di tlaa kaiwa fela ka maina a losika, a 
a salang, le ha tsona di sa bolo go tsamaa, mme 
go busa bana ba tsdna.
Mo Bahurutsheng ba Dinokana go busa MorSna 

Moilwa. Kwa Maanwane go laola Morena 
G6pane, mme kwa Motswedi go busa 
Morena Mangope.

Bakgatlha ba Motshodi le Moruleng ba laolwa k6 
Morena Pilane. Kwa Mosetlha go busa 
Morena Makapane, mme kwa Marapyane 
g6na go laola Maubane Moepi.

Bakwena ba Bethanie le ba Hebron le ba Jeriko ba 
busiwa ke Mor§na More Mamogale. Kwa 
Kanye go laola Morena Bathoeng, kwa 
Phokeng go busa Morena Mokgatle, kwa 
Matlhako go busa Morena Molefg mme kwa 
Molepolole gona go laola Morena Set§ele.

Baphuting ba Serowe ba busiwa ke Morena Kgama, 
mme kwa Maung gona go laola Morena 
Mothibe.



Barolong ba ba kwa Mafikeng ba busiwa ke 
Morena Montshiwa, kwa Phitshana go laola 
Morena Motsewakhumo; mme kwa Bodibe 
ke Morena Matlabe; mme Morena wa kwa 
Khunwana ene k6 Morena Mosoete.

Batlhaping Morena wa b6na ke Morena Mankurwana.
Banareng kwa ga Ramotswa ba busiwa ke Morena 

Mokgosi; mme ba ba kwa Kgadubeng b6na 
ba laolwa ke Morena Mothibe.

Batlokwa ba ba kwa Kolbntwane ba laolwa k6 
Morena Tlholwe mme ba ba kwa Gaborone 
bona ba busiwa ke Morena Motlapeng.

Batloung ba ba kwa Bapong ba busiwa ke Morgna 
Mogale; mme kwa Tlhakong gona go busa 
Morena Mabe.

Baphiring kgosi ya bona ke Morena Mabalane. 
Ba ga Maloka ba busiwa ke Morena Molete. 
Baphalane Kgosi ya bona ke Morena Ramokoka.
Bakubung ba Molote bona ba busiwa ke Morena 

Monnakgotla.
Bangwaketsi bona ba busiwa ke kgosi Bathoeng II.

Dikgosi tseo tsa ditsaba tsa Batswana, di na 
le thata e kgolo mo ditsabeng tseo; mme ke tshwa- 
nelo, gore kwa di lekang go thusa ditsaba tsa 
tsbna teng, mmuso wa lefatshe le ona o eme 
ntlheng ya tsona, o di sireletse. Dikgosi tseo 
dia tie di kopane mmogo, go ikgakolola se di ka 
se dirang go thusa le go tsholetsa ditsaba tsa 
tsona, le go di tsweledisetsa pele. Go ka itumedisa 
thata thata jangne, ha mo dikopanong tse di ntseng 
jalo go ka kgonega go bona le go dira sengwe, se se 
ka thusang go boloka bomorafe le go tshegetsa 
puo ya setswana, gore e se ka ya senyegela pele.

5. PUO YA SETSWANA.
Bontle jwa jona.

Pu6 ya Setswana ke puo e ntle-ntle thata, 
go gaisa dipuo tse dintsi mo lefatsheng. E ntle 
mo modumong wa yona, mme ebile e ntle mo 
melaong ya yona; ee, e rulagantswe sentle thata 
kafa melaong ya puo, go feta dipu6 tse dintsi tse 
dingwe. Go na le dipuo tse dintsi, tse re fitlhe- 
lang melao ya tsona e re: go tshwanetse ga nna 
jaana, mme tse mafoko a mangwe a tsona a sa 
utlwaneng le melad eo, mme a e fapogile; a e 
reng a lebanngwa le melao eo, go twe: go ntse 
jalo mo mafokong otlhe kwa ntle ga mafoko ao. 
Mo puong ya Setswana ga goa nna jalo. Mafoko a 
yona ga a kgbpo; ga se a a ganang go ikokobe- 
letsa melao ya y6na, mme a erne sentle mo melaong 
e e ntseng jalo, kwa ntle ga mafokonyane ase kaefela.

Mme modumo wa yona le ona k6 o o montle 
o o utlwanang le mokwalo wa y6na, go gaisa wa 
dipub tse dintsi tse dingwe. Mo puong ya Seesema- 
ne. O ka fitlhela go kwadilwe Knife, mme ha 
motho a go buisa gona o utlwe a re: Naif; 
Gongwe o ka fitlhela go kwadilwe: Know, mme 
ha motho a go buisa o utlwe a re: Nou. Se
tswana sona se bua jaaka se kwadilwe, gongwe 
se kwalwa jaaka se buiwa.

Mme Setswana ebile se sentle thata thata 
ka go itse go tlhalosa dilo go gaisa dipuo tse 
dintsi thata. Re ka akanya fela kafa se buang 
ka teng kaga ditshika le ditsala mo lekwalong la 
Morafadinotshe. Ke puo efe e ngwe, e e itseng 
go re: Rrakgadi, k6 go re kgaitsadia rre? Re 
utlwa go twe: Oom gongwe Unkel mme ga re itse go 
re, a k6 Malome gongwe Rrangwane gongwe 
Rremogolo. Gongwe re utlwa go twe: Tante 
gongwe Aunt, mme ga go ope, yo o ka tlhaloga- 
nyang ha go twialo, go re, a ke: Rrakgadi

gongwe Mmangwane gongwe Mmemogolo. Mo 
dipuong tsa batho basweu ekete ke Seswede, se 
se atametseng Setswana mo dilong tseo ka go itse 
go di bolela, gore di tlhaloganngwe ke mongwe 
le mongwe, yo o di utlwang; a sa tlhole a bot.sa 
go re: a-kg monnaa rraago gongwe mmaago, go
ngwe a ke mogoloe, le jalo le jalo. Mme le ha 
le sona Seswede se itse go bua, gore go tlhaloganye- 
sege, se sa ntse se gaisiwa ke Setswana mo go tse 
dingwe. Ka nnete Setswana ke puo e ntle-ntle. 
Ke puo efe, e e itseng go farologanya fa gare 
ga go patlama le go kanama, ke efe e e itseng 
go ora le go arainela. A re e ithuteng ka tlhoa- 
falo yotlhe.

Tlhotlhomisego ya yona.
Selo se se gakgamatsang sa Setswana, ga se 

fela bontle jwa sona, mme ebile ke mokgwa, o se 
tlhotlhomisegang ka 6na. Fa motho a ka akanya 
fela, kwa mafoko a sona a tswang teng, o tlaa 
fitlhela mafoko a le mantsi a sbna a lemosgga ka 
bonakonako, kwa a tswang teng. O ka gopola 
lefoko la: Motswana. Fa O leka go le tlhotlho- 
inisa le go le akanya thata, O tlaa fitlhela ka 
bonako go re, le tswa mo lefokong la: Go tswa, 
fela jaaka lefoko la: Lots6 gongwe la Motswe, 
le Iona le tswa mo lefokong la: Go tswa. Mo
tswe ke modi, mme Motswenyana gongwe Motswa
na kg modinyana. Jalo, fa go twe: Motswana 
kg go re: Modinyana, le fa re sa itse go re, go 
teiwa modinyana wa eng. Gongwe re ka gopola 
lefoko la: Motlaagana. Fa re le tlhotlhomisa, 
re le akanya sentle, re tlaa fitlhela ka bonako 
go re, le tswa mo mafokong a go re: Go-tla-e-aga, 
mme le kaya: Mo-tlaa-e-aga o monye; kg go re: 
Kg ntlwana, e motho a e agang ka go ithaya a re: 
Ke sa ntse ke tlaa aga engwe, e s tlaa nnang 
yona tota ntlo, gonne eno kg ntlwana ya pele 
fela, e ke sa ntseng ke tlaa nama ke tshabetse mo 
go yona, ke sa ntse ke aga e ngwe.

Gongwe re ka gopola lefoko la »Mosadi«, mme 
re tlaa fitlhela ha re le akanya, le Iona le supega 
ka bonako kwa le tswang teng le se, le se kayang. 
Gonne lefoko la »Mosadi« le tswa mo lefokong la 
»go sala«; mme ha re rata go le tumisa sentle, re 
tshwanetse ra s6 ka ra re: Mosadi, mme re ka 
bo re re: Mosadi, gonne ka Mosadi go kaiwa yo 
o salang, ebong mo gae, fa banna ba ile tlha- 
banong, gongwe ba ile go tsoma gongwe go disa 
dikgomo.

Rure pub ya Setswana e ntle thata, ke e e 
tlhotlhomisegang sentle. Re ka akanya mafoko 
a mantsi a a ntseng jalo; mme re tlaa fitlhela ka 
bonako kwa a tswang teng, le se a se kayang. A re 
ke re akanye mafoko a: Sebokolodi, Kgogomoso, 
Kopadilalelo, Dikgakologo, Selemo, Letlhafula, 
Mariga, Moso, Motshegare le Mantsiboa gongwe 
Maitsiboa. Fa go twe »Sebokolodi«, tota ke go re 
Seboko-lelodi, ka e le seboko se se tshwanang le 
lelodi le le logilweng. »Kgogomoso« ke naledi e e 
etelelang mosb pele, e o goga, e o tsisa, gonne 
ha e bbnala, mongwe le mongwe a bo a itse go re, 
jaanong moso o gaufe, ka e o goga. »Kopadi- 
lalelo« e ntse e le yona naledi eo; fa jaanong e ea 
go bonala maitsiboa, fa go ea go jewa dijo tsa 
maitsiboa, tse di bidiwang Selalblo, ka e le tse 
di jewang go ea go lalwa. Ke ka ntlha ya moo, 
naledi eo e bidiwang »KopadiIalel6.«

»Dikgakologo« ke sebaka sa fa mariga a feta 
mme dikgapetla tsa serame di gakologa, di sa 
tlhole di bonala, tota le mo bosigong. »Selem6« 
ke sebaka sa fa batho ba lema, sebaka se se 
latelang sa Dikgakologo. »Letlhafula« ke go re: 
Di tlaa fula, ebong dikgomo, gonne kgomo e ne 
e le botshelo jwa Motswana, mme fa go twe: 
di tlaa fula, mongwe le mongwe o na a itse go re, 
go kaiwa tsona dikgomo, le fa di sa kaiwa ka 
leina, go sa twe: dikgomo di tlaa fula. Letlha
fula ke sebaka sa majang a magolo, sebaka se 
segolo sa mafulo a dikgomo, gonne fa go twe:

Mogorosi II. 3

Bojang ke go re: Se kgomo e se jang. »Mariga« 
ke go re: Madiga, ebong sebaka se se digang 
matlhare le dikgomo, ka e le se se di otisang 
thata thata, tse dingwe di be dii we, di palelwe 
ke go tsoga, dii swe. »Moso« ke sebaka sa goo sa, 
ke ka moo se bidiwang Mos6. »Motshegare«, kd 
go re: Motsi-gare, ka e le sebaka sa fa gare ga 
letsatsi. »Maitsiboa« ke go re: goa itsiwe go re, 
jaanong tsotlhe dia boa, di tla gae, ka gonne bosigo 
boa tsena, gongwe go ka twe: Motsi oa boa. 
Mme fa go twe: »Mantsiboa«, go kaiwa mantsi 
aa boa, a boela kwa gae, gongwe kwa sakeng.

Kana Setswana se sentle jang, mme se utlwe- 
ga gagolo jang. Go na le lefoko le lengwe, le 
re sa ntseng re ka le akanya, ke lefoko la: »Gadi«, 
le re le fitlhelang mo mafokong a: Bogadi, Na- 
magadi, Kgalagadi, Motlholagadi, le Moswagadi. 
Ka gale lefoko la »Gadi« le kaya tsa sesadi. Jalo 
fa go twe: Bogadi, go teiwa se se ntshediwang 
mosadi. Namagadi ke go re: Selo sa nama ya 
sesadi. Kgalagadi ke go re: Kwa tsa sesadi di 
kgalang teng, kwa di fdlang gona, di sa tlhole di 
bonala teng. Mme Moswagadi ena, ke motho yo 
o swetsweng kd mosadi; e re ka Motlholagadi gona 
go teiwe mosadi yo o tlhotseng kwa morago jaaka 
monna a tsamaya; ke go re, aa swa. Ke pud efe 
engwe e e itseng go farologanya dilo jaaka mo 
mafokong a: go patlama le go kanama, gongwe 
a: Ke tlhotse le semangmang gongwe ke letse 
nae?

Kgakgamatso kaga puo ya Setswana.
PuO ya Setswana rure ke e e gakgamatsang 

ka bontle jwa yona ntlheng ya go buisega sentle 
mo mokwalong wa yona, le ntlheng ya go rula- 
ganyesega sentle mo melaong ya puo, e sa e 
fapoge, le ntlheng ya go utlwega sentle-ntle. Jalo 
motho o na a ka gopola go re, beng ba yona ba 
tlaa e boloka thata thata, ba e tlotla, ba e rata, 
ba e lebelela, gore e se ka ea ba ea senyega,

ea latlhega. Mme selo se se gakgamatsang bo- 
golo go tsotlhe, k6 fa go sa nna jalo ka gope. 
Fa motho a elatlhdko, o tlaa fitlhela ekete ga go 
na puo epe, e beng ba yona ba e nyatsang le go 
e senya thata thata jaaka yona puo e ntlentle e. 
Ke go reng ka mo lefatsheng la Batswana o ka 
fitlhela dikitsiso tsotlhe tsa melao, di itsisiwe 
batho batsho, di kwadilwe ka puo ya Setebele le 
ya Sesotho, mme e seng ka gope ka puo ya Se
tswana? Fa go ntse jalo, molato o tswa kae? 
Molato o mo beng ba pu6, ba ba sa e tlhabaneleng. 
A rure kwa Lesotho re ka fitlhela dikitsisd tsa 
molao di kwadilwe ka Setswana? Mme ga se 
dikitsiso tsa batho basweu fela, tse di supang 
tatlhego ya puo ya Setswana. Kajeno puo eo e 
kae mo matlong a beng ba yona? Ke sel6 se 
se utlwisang botlhoko thata, fa re bona jaaka pu6 
e ntlentle e, e ntse e senyegela pele, mme ebile e 
senngwa ke bana ba yona ka nosi, ka go e tlha- 
katihakanya le dipub tse dingwe; le g6na e se 
fela tsa batho batsho; mme ebile e le go e tlhakanya 
le dipuo tsa batho basweu.

E senyegile puo e ntlentle ya Setswana; mme 
fa e kabo e sa bolokiwe ke Baruti mo dikwalong, 
e ka bo e sa bolo go ela rure. Ka jaanong re 
santse re e fitlhela mo dikwalong, a mongwe le 
mongwe a leke ka thata yotlhe go e tlhabanela, 
ka go e bua ka bophepa, a sa e tlhakatlhakanye 
le dipuo tse dingwe, le ka go e emela mo go ba 
bangwe, ba o fitlhelang ba e nyatsa, ba ipuela 
dipuo di sele fela, mme y6na ba sa e bue, gongwe 
ba e senya ka dipud tse dingwe, tse ba tsenyang 
mafoko a tsdna mo go yona. Yo o sa rateng 
puo ya morafe wa gagwe, ga a rate morafe wa 
gag we; mme yo o nyatsang puo ya ga mmaagwe, 
o nyatsa mmaagwe; mme eo o nyatsang mmaa
gwe le morafe wa gagwe, k6 eo o inyatsang 
ka nosi.

Ke gona a re reng:
3



20

1) Setswana malona se sentle jang?
Ga go na puo e e se phalang.
Re tlaa se tlotla, re se rata,
Re se ithuta thata thata.

2) Setswana ee, se rulagantswe sentle jang?
A e teng pud e e se fetang.
Le ka melao le pharologanyo?
Ka tumo le ka thulaganyo,

3) Setswana ia, se senyegile thata jang
Bo: Taromo le Snakese ao, ke ba ba batlang, 
Mo Setswaneng, a bao ga se basenyi fela? 
Baa reng, fa ba ntse ba se kgomarela?

4) Setswana kana se ratega thata jang?
Ee, rure ke masilo, a a se senyang,
A se tlhakanya le dipuo tsa seeng,
Mme a se sotla jalo merafeng.

5) Setswana malo se monate jang?
Ga ee yo puo, e e ka se gaisang.
Re tlaa se boka, re tlaa se emela,
Re se tumisa, re se tlhabanela.

6. DIPINA LE MELODI YA 
BATSWANA.

Rea tie re utlwe Batswana ba bangwe ba 
bua kaga dipina le go bina, mme ba raya Difela 
le "go opela, etswe dipina le difela, le go 
bina le go opela e le dilo tse di sa tshwaneng. 
Dipina dia binwa, mme go bina ke tiro ya maoto 
a motho; mme difela tsona dia opelwa, mme go 
dpela gona kd tiro ya kodu ya motho. Dipina 
dia bdnwa, mme di ka kgatlha matlho, mme 
difela tsona dia utlwiwa, mme di ka itumedisa 
ditsebe tsa motho. Ka moo dipina le difela ke 
dilo tse di sa tshwaneng ka gope. Mme go ka 
ne go tswa kae, ka Batswana bangwe ba ntse ba

fosa jalo, ka go bitsa dipina, ba re: difela; le go 
opela ba go bitse go bina? Merafe yotlhe, le 
yona ya batho batsho le ya Batswana e na le dipina; 
mme ebile e na le difela; e itse go bina, mme 
ebile e itse go opela. Mme mo merafeng yotlhe, 
rea tie re fitlhele dipina di felegediwa ka melodi, e 
ka ne e le ya diletso gongwe e le ya difela, ya go 
opela. Mme ga re kake ra re: Dipina di felege- 
tsa melodi, mme re tlaa ne re re: Melodi e fele- 
getsa dipina. Dipina ga dia dirwa ka ntlha ya 
melodi gongwe kutlwanong le yona, mme melodi 
ke yona e e dirilweng ka ntlha ya dipina le go 
utlwana le tsona. Ka moo se segolo mo go tsdna 
ga se melodi, mme ke dipina, mme melodi ke 
mekgabo ya dipina fela. Mme ka pina e le se 
segolo, ka ntlha ya moo, le kwa e felegediwang 
teng ka melodi, ga re ka ke ra re: god fa go le- 
diwa melodi, mme re tlaa ne re re: goa binwa. 
Mme ke teng fa Batswana bao ba fositseng teng. 
Ya re ka go bina le go letsa melodi gongwe go 
dpela kwa go dirafalang mmogo teng, go ntse go 
bidiwa: go bina, bona ba fitlhela, ka leina le la 
go bina go teiwa melodi gongwe difela, tse di 
felegetsang dipina, mme jalo ba simolola go bitsa 
difela ba re: ke dipina; le go opela, ba re ke go 
bina.

Dipina.
Fa e le go bina, rure Batswana le bona ba 

ne ba go itse, ba bile ba le ditswerere tse dikgolo 
mo go bineng. Motho, yo o itseng sengwe kaga 
meraka ya Batswana, a kile a bona tse di dirafa
lang teng, a bona jaaka basimane ba Batswana 
ba golela teng, ga go kake ga batlega go re, a tlotle- 
lwe kaga dipina tsa Batswana, bogolo tsa basi
mane ba bona. Rure ke dipina tse dintle tse di 
kgatlhang matlho a motho, mme tse di thusang 
mmini wa tsona mo tshidilegong le phodisegong 
ya mmele le go thatafatsa le go tiisa dipotongwana

le marap6 le mesifa ya 6na. Kana ba ne ba le 
ditswerere tse dikgolo jangne basimane ba Batswa- 
na mo dipineng. O no O ka fitlhela mosimane 
yo mosesane a a akgile maoto a gagwe, a a latlhe- 
tse kwa le kwa, a boe, a a tshopaganye ka 
bobebe jo bo gakgamatsang, O sa itse go re, motho 
a ka kgona jang go feretlhanya dinao ka bona- 
konako jo bo kalo, fela jaaka ekete o loga mogala 
ka tsona. Dipina tsa basimane ba Batswana e 
ne e le selo se motho a sa lapeng go itisa ka go 
se lebelela, le fa e ka nna dinakb tse dintsi. 
Mme le banyana ba Batswana le bona ba na ba 
na le dipina tsa bona, tse ba neng ba di bina ba 
le lesongwana, gongwe go bine a le mongwe. 
Le tsona e ne e le tse dintlentle, di kgatlha motho 
go di leba, a sa lape go di lebelela sebaka se seleele. 
Banna le bona ba ne baa tie ba bine ba ntse ba 
letsa ditlhaka, ba agile lesaka, gongwe go bine a le 
mongwe fela, bogolo fa ba tswa ntweng, ba fentse, 
ba thopile. Foo kgosi e ne ya tie e dire modiro, 
go tlhabiwe dikgomo, batho baa je, ba itumele, ba 
khobokanye fa lekgotleng. Jaanong motho wa 
bona a bitse, yo o bonyweng, a bolaile diganka, 
gongwe a thopile thata. A bidiwe ka leina, 
a tswe mo lesomong la b6na, a tsene mo patlelong 
e e fa gare, a bine teng ka marumo a gagwe. 
Motho yo o ntseng jalo o na a bidiwa Mogale. Pina 
engwe e kgolo ya banna e ne e binwa, fa Morena 
a sule, a tshwanetse go fitlhwa.

7. MELODI  LE DI F EL A 
TSA B A T S W A N A .

Mme ga se dipina fela tse Batswana ba neng 
ba di itse; nyaa, le ntlheng ya melodi le difela 
gongwe go opela ba ne ba se baeng. Ke mang 
yo o iseng a utlwe basadi ba tlhaba Mogolokwane, 
o ba supang ka 6na go re, ba itumela, ba

thabile? Fa O ka tlhagisa seboko kwa ba kgo- 
bokanyeng teng, O tlaa utlwa ka bonakonako 
jaaka ba se dumelela, ba se lebogela ka go opa 
Mogolokwane. Mine fa O e utlwa, O ka itse go re, 
rure O amile dipelo tsa bona. Ee, mogolokwane 
ke selo sa basadi, ke tumiso ya bona, ke modu- 
duetso, o ba leng dinatla tse dikgolo mo go ona. 
Kwa O utlwang mogolokwane o lelang teng, 
O ka itse go re, go tletse boitumelo teng, ke sefela 
sa boitumelb le poko, sa mosadi wa Motswana. 
Mogolokwane ke selo sa basadi, basimane sa bona 
ke molodi, bogolo fa ba le merakeng mo dikgo- 
mong. Fa ba ile go di disa, fa ba di gama, 
gotlhe O no O ka utlwa melodi ya bona. Mosi- 
mane mongwe, yo o nang a ile le Moruti wa 
gagwe kwa motseng o mogolo wa Johannesburg, 
o na a gakgamala thata thata ka a bona dikago 
tsa batho basweu, le tsotlhe tse ba di dirileng 
teng, a fitlh§la go re, rure batho basweu ba gaisa 
batho batsho kgakala kgakala ka botlhale le bo- 
natla mo dilong tsotlhe, a ntse a supa kgakga- 
matso ya gagwe, fa a bua le Moruti. Mme selo 
seo kooteng se ne se sa mo itumedise, gonne erile go 
le motlhamongwe, a tla go Moruti wa gagwe, a 
simolola go bua le ena, a re: »Sengwe son a rona 
batho batsho, le fa Iona lo le botlhale jangne, re 
lo gaisa ka sona kgakala*. Moruti, yo o neng 
a setse a lebetse kgang eele ya maloba, a mo 
leba are:  »Ke eng?« Ke fa mosimane a bua ka 
pelo e e tletseng boitumelo, matlho a gagwe a 
phatsima, a re: »Ke molodi wa dikgomo.« Rure 
mosimane yoo o na a itse, se a se buang, gonne ga 
a teng motho mosweu, yo o ka lekang go iteka- 
nya le ngwana wa Motswana ka molodi, bogolo ha 
e le yo o goletseng kwa morakeng. O ka mo 
utlwa, fa a ya go katloa dimologa tse di kgwebana, 
tse di tlhako e e hollo; mme a di nglenglebatsa ka 
melodi ya gagwe. Rure tota le dinonyane ga di 
tsee sepe ka molodi mo mosimaneng wa Motswana, 
fa e le yo o goletseng kwa merakeng mo dikgo-

mong. A ka o ntsha molodi o mosesasesanyane, 
gongwe a o gogele kwa teng o mokima wa mo- 
gagaba, o o gagabang kwa tlase tlase, motho a 
ba a eletse go re, ntlha a ka tswelela pele a ntse 
a o leditse, a sa khutle. Mme bogolo fa a o 
roromisa, a ntse a o felegeditse ka mosumo wa 
kgamelo e e phophomang lefulo, foo motho a 
kgatlhege bogolo bogolo. Ga a teng motho yo 
o gaisang Ngwana wa Motswana ka molodi o o 
monatenate, o a o letsang a gama, kgomo e ntse 
e itumela, e re: »Hmmm!«

Mme Batswana ebile ba na le difela tsa bona, 
tse ba di opelang. O ka ba utlwa basimane ba 
Batswana, fa ba rupisiwa, mme ba bolotse mo 
mosong go ea go rwalela, mme ba tsamaya ba 
di opela difela tsa bona. Batswana ba ne ba 
opelela sengwe le sengwe, e ka nna motho, e ka 
nna kgomo, ee! tota le thaga e ba e letang kwa 
masimong, gongwe nonyane e ba e thaisitseng, 
dilo tsotlhe baa tie ba di opelele. Difela tsa bona 
ba di opela ka dikodu di le tharo ebong: Mote- 
nyane le Nokwana le Moporo, gongwe Mogagaba. 
Kana go ka nna molemo jangne, fa Barutabana ba 
ka tlogela maina a dikodu tse nne, a batho ba- 
sweu ba di bitsang ka ona, mme ba dirisa maina 
ao a Setswana; ba a bitsa jaana: Kodu ya ntlha: 
Motenyane; ya bobedi: Thaga; ya boraro: No
kwana; mme ya bone yona Moporo. A re tlo- 
geleng go tlhakanya le go senya puo e ntle ya 
Setswana ka dipuo tsa seeng, gonne ga di e ntle- 
fatse, mme dia e senya. Mme ka Batswana ba 
ne ba na le maina a dikodu tse tharo tsa meopelo, 
rure e ka nna go senya puo ya Setswana, fa re 
ntse re dirisa maina a batho basweu a dikodu 
tseo, mme re latlha a Setswana.

Difela tsa Batswana di ne di opelwa dikodu 
tsa tsona di latelana, gongwe go na le moopedi 
a le mongwe yo o ba eteletseng pele, mme ba 
bangwe ba mo setse morago, ka go tlatsa kopelb 
ya gagwg.

Batswana ba na le difela tsa metshameko le 
difela tsa mediro, jaaka tsa mediro ya nyalo, le 
tsa dipaka tse dingwe.

Difela tse di ntseng jalo k6 tse:
I) Dikoko dia sela

Kwa Mokwena, kwa Mokwena.
Tse dingwe dia sela
Kwa Mokwena, kwa Mokwena,
Tsa re: Nngwe, tsa re: Pedi, etc. tsa re: 

Some.
II) Mmutla mo mosimeng,

Ga o itse go tlola;
O ithuta go tlola:
Nngwe, pedi, tharo, nne, etc.

III) A O makeke?
A O makeke?
Kgonkgi, kgonkgi moreleba 
Morwa makubela moreleba.

IV) a) Tsie e feditse mabele,
Tsie e feditse mabele,
Tsie e feditse mabele,
Mabele, mabele, mabele a etsho.

b) Thaga e feditse mabele,
Thaga e feditse mabele,
Thaga e feditse mabele,
Mabele, mabele, mabele a etsho.

c) Boiyane bo feditse mabele,
Boiyane bo feditse mabele,
Boiyane bo feditse mabele,
Mabele, mabele, mabele a etsho.

V) Joo nna! re lapile, joo nna! re lapile, re lapile 
Maoto, a botlhoko, re tswa kgble.

VI) Tsie ke eo, tsie k6 eo, e etla,
Ya bo e tsile: go senya.
Khupetsang: mabele,
E tie ee swe: yotlhe.

Mogor«si II. 4

Magatwe kaga sefela sa tlhologelSlo sa 
Mokwena.

Lefatshe la Kopano ya Afrika borwa le 
tletse meep6 ya digouta le ya ditaamane. Fa dilb 
tseo di ne di bonwa golo gongwe, mme mmuso o 
ne o dumelela go re, gold foo, fa di bonyweng 
teng, batho ba leselediwe go di epa, mmuso o 
tlhdmamise letsatsi, le batho botlhe, ba ba ikae- 
letseng go ea go epa, ba ka phuthegelang ka Iona 
teng. Jaanong, fa ba sena go phuthega, mmuso 
o ba emise botlhe dimeilenyana go tswa fa gouta 
gongwe taamane e bonyweng teng, mme ba tseele 
fel6 foo, kwa ba ikaeletseng go ea go epa teng, 
lobelo. Motho yo jaanong o tlaa kgonang go sia 
ba bangwe, ke ena yo o tlaa tlhomang dimapo tsa 
gagwe kwa gouta gongwe taamane e bonyweng 
teng; mme botlhe ba o ba rakileng bona ba tlaa 
tlhdma tsa bona go bapa nae, fela kafa ba tlang 
ba tlhomaganye ka teng. Jaanong mmuso o tlaa 
lekanyetsa mongwe le mongwe lefatshana la di- 
kgato di se kae mo bophareng le mo boleeleng, fa 
a tlhomileng dimapo tsa gagwe teng. Lefatshana 
leo, le Mangesimane a le bitsang »Claim«, ke Iona 
le jaanong mongwe le mongwe wa bona a ka 
epang mo go 16na. Tshiano ya bona ya go 
tabogela lefatshana leo, ke e Mangesimane a e 
bitsang: »Rush«.

Taamane ya ntlha e e bonyweng gaufe le 
noka ya Lekwe, e bonywe ka ngwaga wa 1868. 
Erile jaanong mmuso o sena go dumelela golo 
foo go re, batho ba ye go §pa teng, ga letlelelwa 
batho go go tseela lobelo, kafa tlwaelong ya gale. 
Ke ka ntlha ya moo, mafelo aao, kwa jaanong 
go leng motse wa Kimberley teng, a neng a 
bidiwa: »New Rush«, ke go re: »Tshian6 e ntsa«. 
Batswana ba ne ba tloga ba tswanafatsa leina la 
New Rush, ba go bitsa: »Niberose«.

Meepo eo ya Niberose e ne ya gola thata 
thata, ka ditaamane di ne di tletse teng. Mme ka

di ne di na le tlhwatlhwa e kgolo, batho ba 
meraferafe ba kgobokanela teng, ba tsile go batla 
khumo ya lefatshe. Batswana le bona ba akofile 
ba lemoga go re, tiro eo ya meepo ke e e nang 
le bosolomolemo jo bogolo. Jalo ba tswa kwa 
kgakalakgakala ba ea go batla tiro teng. Mme 
ka lefatshe leo le ne le ise le nne le ditrene, ba 
ne ba tsamaya ka dinao. Jaanong ka ba ne ba 
sa tlwaela go ea kwa kgakala, mme ebile magatwe 
a ne a bolela kaga dinokwane, tse di bolaelang 
batho mo tseleng, batho ba boifa go tsamaya ba 
le bosi, mme ba tsamaya ba le setlhopa. Kana go 
no go le gontle jang, go feta lesomo le le ntseng 
jalo, le bopeletse, mongwe le mongwe a rwele 
morwalbnyana wa gagwe wa dikobo le wa mhago 
wa tsela; borramphetsane ba ntse ba iteela mo- 
tlhaba wa borwa kwa morago, go ntse go re: 
Gaba! gaba! gaba! gaba! lerole le kuile, le bile 
le bipile ba ba le tsositseng. Batho bao mo 
sebakeng seo, ba ne ba bidiwa »Makarapa«. A 
kooteng e ne e se ka gonne ba ea go batla 
sekarapa gongwe sekoropo, ebong tir6?

E ne e le loeto lo lo thata, lo lo nang le 
ditlalelo tse dintsi. Ba ba ntsi ba bolotse kwa 
gae, mme ba se ka ba tlhola ba b6nwa, ba bolawa 
ke meepb, ka go ba wela, gongwe ke malwetse 
mo meepong le mo tseleng, fa ba re ba boela 
kwa gae. Magatwe a bolela kaga mongwe wa 
b6na, yo o swetseng jalo mo tseleng. E ne e le 
Mokwena, yo o tshwerweng k6 botlhoko; mme 
ka a tlhologeletswe kwa gae, a rata go boela 
teng. Erile jaanong a le mo tseleng, a na le 
mogaabo, ba fapogetse mo setlhareng, mme a 
lemoga go re, loso lo tsile, a rapelgla morafe wa 
gagwe ka sefela sa tlhologelelo; a re:

»Morena boloka setsaba sa etsho,
O swedise dintwa le matshwenyego!
O se boloke! O se boloke!
Setsaba sa etsho, Setsaba sa etsho.«

4*

8. DI LETS O GONG WE 
DI KWADI  TSA BATSWANA.

Batswana ba ne ba le ditswerere ka go bina, 
ba bile ba itse go letsa molodi thata thata, ba le 
dinatla mo go opeleng. Mme ba ne ba sa letse 
molodi fela ka molomo; nyaa, ebile ba ne ba na 
le diletso gongwe dikwadi tsa bona. Ba ne ba 
na le mefutafuta ya dikwadi. Mefuta e e itsegeng 
bogolo ya dikwadi tsa Batswana ke e merataro, 
ebong 1) Lengwane, 2) Lengope, 3) Segwana, 
4) Mankokwane, 5) Lesiba le 6) Letlhaka.

1) Lengwane e ne e le kwadi ya basimane, 
le dirilwe ka lesapd la moomo wa Tshepe, le le 
phuntsweng phatlhana mo ntlheng engwe ya 16na, 
e basimane ba futselang moa mo go yona, mme moa 
o tsose modumo, o o tshwanang le molodinyana.

2) Lengope le ne le dirwa ka letlhaka le le 
boleele jwa kgatho e le engwe le tlhale e e 
otlhilweng ka mesifa ya kgomo gongwe ya podi. 
Tlhale eo e ne e golegelwa mo dintlheng tsa 
letlhaka, e gagamadiwe, mme e sa obe letlhaka. 
Jaanong go tsengwe diphatsana fa gare ga tlhale 
le letlhaka kwa di kopantsweng teng, gore 
phatsana eo e katose tlhale mo letlhakeng. Kwadi 
eo e ne e le ya basadi, ba e letsa ka menwana.

3) Segwana se ne se dirwa ka mesifa e e 
ntshiwang mo motlhaneng wa kgomo gongwe wa 
podi. Mesifa eo e ne e otlhiwa, gore e nne mogala 
gongwe thapo. Jaanong go tsewe thobane; thapo 
e gokelelwe mo ntlheng engwe ya yona, mme e 
isiwe kwa ntlheng engwe ya yona; jaanong motho 
a e gagamatse, gore e be e obe thobane, gore e 
nne jaaka bora, mme e funelwe jalo mo ntlheng 
eo ya thobane. Jaanong go tsewe phafana, motho 
a e phunye ka kwa morago, a e gokelele mo 
thobaneng, e e obilweng jaaka bora, ebong mo 
ntlheng engwe ya yona, mme e le ka kwa

morago ga thobane. Jaanong phafana eo e beiwe 
mo sehubeng sa motho, seatla sa molemo se 
tshwere thobane, e e obilweng jaaka bora mo 
ntlheng engwe ya yona, fela jaaka motho oa tie 
a tshware kwadi ya batho basweu, e e bidiwang 
fiyolo. Seatla se se siameng s6na se tsee thupa- 
nyana e e bidiwang Kopana, se itsee ka yona 
mogala, o o bofeletsweng mo dintlheng tsa 
thbbane, a e obe, gore e nne jaaka bora; mme 
seatla sa molSma sona, se se tshwereng thobane 
eo kwa ntlheng engwe, menwana ya sona e 
gatelele mogala oo, fa o bofeletsweng teng, le go 
ea kwa pelenyana; a dire jalo, gore ditumd tsa 
kwadi e di fapaane. Kwadi eo e ne ya tie e 
lediwe, mme modumo wa yona o boe, o thijwe; 
go opelwe ka molomo.

4) Mankokwana e ne e le kwadi e e tshwanang 
ebile e dirisiwa fela jaaka Segwana. Mo e neng 
e tshwanologa le Segwana teng, k6 ntlheng ya 
phafana fela; gonne yona e ne e sena nay6. 
Boemong jwa phafana go no go tsewa lekukana, 
le budulwe; mme e re le budulogile, le omisiwe 
jalo; jaanong go tlhongwe ntlha engwe mo 
lekukeng leo; mme mogala o iteiwe ka Kopana, 
melodi e farologanyisiwe ka menwana ya seatla 
sa molema le ka seledu.

5) Lesiba e ne e le kwadi ya molomo. E ne 
e dirwa ka losiba lwa Motlatlawe gongwe Motla- 
tlagwe. Ditshiba tsa kgogo gongwe tsa dinonyane 
tse dingwe di ne di sa tseewe, gonne go no go 
twe: ga di na molodi. Ka moo go no go batliwa 
fela lwa Motlatlawe. Losiba leo le ne lea tie lo 
phunngwe mo ntlheng tse pedi, ntlha engwe e 
bofelelwe mo thobaneng. Mo ntlheng engwe le 
gona go no go tsenngwa tlhale mo phatlhaneng 
ya 16na, mme e bofelelwe mo ntlheng engwe ya 
thobane, e sena go gagamadiwa, gore thbbane 
e be e obege go se kae. Jaanong moletsi a 
tshware thobane mo ntlheng ya losiba, a bee

losiba fa molomong wa gagwe, mme a letse ka 
go goga moa ka molomo, gore losiba lo rorome, 
le ntshe molodinyana ka go rialo.

6) Kwadi ya borataro e ne e le ya Letlhaka. 
E ne e bidiwa jalo, ka e ne e dirwa ka letlhaka. 
Le ne le tsdtlhelwa lelodi la Mookana, mme lelodi 
leo le gatelelwe mo teng ga letlhaka; letlhaka 
Iona le tsenngwe mo metsing, le ntse le na le 
lelodi leo mo go 16na, gore lelodi leo le budulogele 
mo teng ga letlhaka, mme le se ka la repa. 
Lelodi leo ke Iona le neng le farologantsha 
melodi, ka go gatelelwa kwa teng gongwe go 
gogelwa fa pele. Dikodu tsona di ne di farolo- 
ganyisiwa ka go tlhomSla nokwana ngwe ya 
lotlhaka mo nokong eo ya Iona. Ke ka ntlha ya 
moo, kodu ya bobedi Batswana ba neng ba e 
bitsa Nokwana. Fa dinoko tseo di tlh6m£lelwang 
teng, le teng go no goa tie go thijwe ka lelodi, 
gore moa o se ka wa tswa, fa go lediwa.

Ditlhaka e ne e le tsona tdta dikwadi tsa 
banna, tse ba neng ba di letsa, fa ba bina, go 
felegetsa dipina tsa b6na ka tsona, gongwe ba 
di letsa fela, ba sa bine. Di ne di na le molodi 
o montle, o o neng o gaisa molodi wa dikwadi 
tsotlhe tse dingwe tsa batho batsho: ka ebile di 
ne di fapaanedisa dikodu tse di latelanang.

---- ■ ■
Lengope.

Segwana.

= 3 "  . :  j

Letlhaka.

Lesiba.

9. MO T S HA ME KO WA 
B A T S W A N A .

A go na le morafe mongwe mo lefatsheng 
lotlhe, o o senang motshameko? Nyaya, e ka nna 
se!6 se se gakgamatsang, fa rure go ka ne go na 
le morafe mongwe, o o senang metshameko, le o 
bana ba dna ba sa itseng go tshameka. Merafe 
yotlhe ya batho basweu e na le metshameko ya 
ydna. Metshamekd yotlhe ya go raga le ya go 
itaya le ya go konopa dikgolokwe, tse di bidiwang 
dibold, kd ya batho basweu. Mme ga sd yona fela; 
nyaya, batho basweu ba na le metshameko e le 
mentsi thata, e ba e tshamekang kwa ntle, gongwe 
e ba itisang ka yona mo tlung, fa ba ise ba ee 
go robala. Metshameko e le mentsi ya bdna kd 
e e siameng thata, ka e le e e thatafatsang dipo- 
tongwane tsa motho; e mo tlwaetsa go itshoka, 
gongwe go akanya le go gopola. Mme metsha- 
meko e mengwe, le fa ydna e sena molato, ga e 
dirisiwe sentle, gonne go batliwa papadi fela le 
go ikhumisa ka ydna; jaaka e le ka dikarata 
gongwe go sianisa dipitse le go tabogisa dintja, 
batho ba beelane go re, kd efe e e tlaa di siang. 
Metshameko e mengwe gapd kd e e dirisiwang kd 
ba le bantsi fela ka mabela le maikgantsho le 
kgatlhego, jaaka e le dipina tsa bosigo tsa madiko- 
loga, tse di sa siamang, tse di batliwang thata thata.

Kana kd selo se se swabisang thata jang, 
fa Batswana ba latlhile metshameko yotlhe ya 
bdna, mme ba itseetse metshameko ya batho 
basweu fela. Kampo a bana ba Batswana ba ne 
ba sa tshameke, gongwe a ba ne ba sena metsha- 
mekd? E kabo e ne e le seld se se gakgamatsang 
rure, fa mo merafeng yotlhe ya Batswana e le 
bdna fdla, ba ba sa itseng sepe ka ga metshameko. 
Nyaya, ga goa nna jalo. A motshamekd o o 
bidiwang: Thedi, wa go thella ga o itsiwe, mme 
a e ne e se wa bdna? A ba ne ba sa konope

segwete se se-golo, se ba se epang kwa nageng, 
se se bidiwang: Lehurutshwa, ka dithupa, tse ba 
di looditseng jaaka marumo? Mme ke mang, yo 
e leng ngwana wa Motswana, mme a sa itse sepe 
kaga go ropa kgwele gongwe kaga Bokidi le 
Le§o le Kgati le Kama?

Kama.
Kama k6 motshameko o o neng o tshame- 

kiwa bogolo ke badisa ba dikgomo le ba dihu- 
tsana, fa ba sena go di nosa; mme jaanong di 
bothile fa letlhakoreng la noka, di ntse di otla. 
E ne e le yona nako ya basimane, ya go tshameka 
Kama. Kama e batla bodiba jwa metsi le mmopa 
o o monatenate, o o boletaleta. Re santse re itse 
sentle, kafa basimane ba Batswana ba neng ba 
le ditswerere ka teng ka go dirisa mmopa. Ba 
ne ba o duba mmopa wa bona, o be o nne 
boletaleta, mme ba e bope ka ona, kgomo ya 
nakakgolo, ya go rwala makuka go tswa kwa 
merakeng e a isa kwa gae, gongwe tshojwa e 
ba neng ba e palama, ba e phunts§ nk6, ba e 
tsentse mogala, o ba e sokololang ka 6na, ba e 
isa kwa ba ratang, gore e ee teng. Le y6na 
Kama e ne e bopiwa ka mmopa, e le kana ka 
monwana o mogolo wa monna yo godileng, mme 
e na le khutinyana kwa ntlheng ya yona.

Fa ba sena go di bopa di le dintsi, ba ee 
go nna ka ts6na fa bodibeng, mme jaanong ba 
e konopele kwa godimo, gore e fologe, e ee go 
betsa mo metsing ka kgapanyana ya yona, e 
tlhamaletse, e sa sbkame, le fa e \6 go le gonnye 
fela. Modumo o e o dirang, fa e itaya metsi, ke 
6na o o neng o supa go re, a e konopilwe sentlS, 
le go re, mokonopi wa yona a o fentse gongwe 
nyaya. Gonne fa e sa konopiwa sentle, e tlaa 
itaya metsi ka go re: Tlopu; mme fa e kono
pilwe sentle, e tlaa a betsa ka go re: Tsepe. 
Kama e ne e le seld se se monate thata, se se

ka nnelwang letsatsi lotlhe ke basimane, ba ntse 
ba e tanya, ba sa lape. Mme fa gongwe e ne ya 
tie e die; e re ba santse ba itebaditswe k6 mo- 
nate wa yona, ba lebale dikgomo, gongwe ba 
ithee ba re, di santse di bothile. Mme fa ba 
thanya, ba fitlhele di ile, lerole la tsdna le bonale 
fela kwa kgakala; le supa go re, di bopeletse, 
di gogiwa ke letsetsi, le le fisiwang ke masi. 
Jaanong go lekiwe ka lobeld; mme go se ke go 
thuse, go fitlbelwe di amule; mme Moretlwa o 
lie, o bo o ledise.

10. BOTLHOLE LE MOLEMO 
WA BATHO BATSHO.
Batho ba batsho ba itse ditlhare tse di 

thusang mo bolwetseng. Ebile ke selo se se 
itsegeng thata go re, ba na le botlhole jo bo 
bogale jwa go tlhakanya motho tlhogo, gongwe 
go mmolaya. Botlhole boo goa twe, merafe e 
mengwe ya batho ba batsho e bo dira ka boboko 
jwa kwena. Boboko boo, bo tlhakanngwa le 
lerole la bupe jwa mmopo le ma§i a mokgopane. 
Tlhakanyo eo ba e tsenye mo nkgong, e epelwe 
mo seolong sa ditshoswane. Jaanong ditshoswane 
di je bupi bo bo mo teng ga tlhakanyo eo; mme 
ka go boo ja, di tsenye botlha jwa tsona mo go 
yona. Jaanong go sale ditlhakanyana tse di 
tshweu, tse di tshwanang le letswai. Ke jona 
botlhole jo bo bolayang, jo bo bogalegale. Bo 
opise motho tlhogo, bo mo hupedise, a tsene mo 
pitlaganong e kgolo, aa swe.

Go na le molemo o le mongwe fela, o o ka 
alafang motho yo o noleng botlhole joo; mme 
molemo oo ke santlhokwe wa kwena, yo o tlhaka- 
ntsweng le magala a dikgong, a a sidilweng, a a 
tlhakantsweng le dilonyane tse dingwe. Molemd

Mogorosi II. 5

oo o tshwanetse go nosiwa motho, yo o noleng 
botlhole joole. Molemo oo k6 wa Ma§ankana, 
mme ba o bitsa Wa§ungu. Molemo oo ebile ke 
o o ka fodisang motho, fa a lomilwe ke noga, 
tota le fa e ka ne e le e e bogalegale, jaaka ya 
kake le ya legwere le ya lebolobolo.

Selo se sengwe se se ka thusang motho, fa 
a lomilwe ke noga k6 santlhokwe wa yona, fa a 
tlhakantswe le modi o o sidilweng wa setlhare, 
se Matgankana a se bitsang Moqwaqwamutu. 
Ee, magatwe a re: botlhole jwa sel6 sengwe le 
sengwe bo ka alafiwa ka santlhokwe wa selo seeo. 
Fa motho a lomilwe ke n6ga, mme a ka kgona 
go e bolaya ka bonakb, a ntsha santlhokwe wa 
yona, a mo metsa, botlhole jwa noga eeo, ga bo 
kake jwa mmolaya, a ka fola. Mme se se batle- 
gang fela, ke go re, a dire ka bonako.

Bakgotu le bona ba ditswerere ka go itse 
ditlhare tse di thusang. Fa leino la motho le 
thunya, le na le letshobanyane, ba tsee thola, ba 
e dube le Morukuru, ba be ba tshube tlhakanyd 
eo, molwetse a ntse a atlhame, gore mosi o tsenele 
kwa leinong le le botlhoko. Mosi oo o tlaa ntsha 
selonyana se se sweu, se se tshwanang le seboko, 
se na le tlhbgSnyana e khibidu, mme leino le 
tlaa khutla go thunya. Sebokonyana seo ke 
botshelo jwa leino. Gongwe ba bese thola mo 
moloreng o o mollo, ba obole letlape la yona, 
ba le thatelle mo leinong le le thunyang, mme 
batho ba ba bonyeng ba supa go re, leino leo 
le tlaa somoga.

Go na le setlhare se sengwe, se se bdnwang 
mo dithabeng tsa Magalisberg, se Batswana ba 
se bitsang Moraganaka (a mo tshimologong 
kooteng e ne e se Moragangaka), se letlape 
(kgobati) la sona le nang le thata ya go thusa 
motho, fa a tshwerwe ke mala a a segang. 
Letlape leo le nowa ka metsinyana; mme le 
botlhoko thata. Le fa go ntse jalo le thusa ka 
mokgwa o o gakgamatsang.

Fa dingaka tsa setswana di kabo di tlogela 
dilo tsa ts6na tsa boloi, mme di alafa fela ka 
ditlhare tse di ntseng jaaka Moraganaka, di ne 
di tlaa fitlhela batho ba le bantsi, ba batla thusb 
mo go tsbna, t6ta le ba basweu. Mme ka di sa lese 
go dira ka boloi, ebong ka ditaola le dipheko, le 
tse dingwe tse di ntseng jalo, botlhe ba e leng 
bakriste ba tshwanetse go di tshaba; ke go re: 
ga baa tshwanela go batla thuso mo go tsona.

11. D I N A A N E  G O N G W E  
D I N E E L W A N E  TSA 

B A T S W A N A .
Lefoko la Dinaane le tswa mo lefokong la 

go naya; mme lefoko la Dineelwane (ba bangwe 
ba re Dinbolwane) Iona le tswa mo lefokong la 
go neela. Go naya le go neela ke selo se le 
sengwe fela. Jalo ka Dinaane le Dineelwane le 
gona go tshwanetse ga bo go kaiwa selo se le 
sengwe fela. Go naya le go nbela ke goo fa. 
Jalo hee ka Dinaane gongwe Dinbelwane go 
tshwanetse ga bo go kaiwa dilb tse di filweng. 
Ee, Dinaane gongwe Dineelwane kb dilo tsa 
bogologolo tala, tse rona batho ba kajeno re di 
amogetseng, ra di itse fela ka thuso ya go di 
neela le go di tshola ka molomo le ka tsbbe, ka 
bo-rra ba di neile bana ba bona ka go di ba 
tlotlela, mme bao gape ba di naya bana ba bona ka 
go di ba bolelela, go ea di be di fitlhe mo go rona.

Ka jaanong polelo e e ntseng jalo ea tie e 
fokotsege ka go tlogelwa le go lebalwa ga inafoko 
a yona, gongwe e oketsege, ka batho ba ntse ba 
rata go kgabisa; mme jalo ba tsenye mafoko a 
mangwe, a eseng a teng; ka ntlha ya moo ga 
go tlhole go itsiwe, se e leng boammaarure jwa 
dinaane, gongwe kwa go fosegileng teng.

5 *

Dinaane gongwe Dineelwane di mefuta me- 
bedi. Go na le dinaane, tse di re bolelelang 
kaga dilo tsa bogologolo, tse go gopolwang go 
re, di kile tsa dirafalela batho. Mine ebile go na 
le Dinaane, tse di buang kaga diphologblo, kafa 
di gakololantseng ka teng go thusana gongwe 
kafa di rumolanyeng le go tsietsana ka teng le 
go leka go bolaana. Mokgwa wa Dinaane kwa 
di buang teng kaga diphologolo, ke go bua kaga 
tsona, jaaka kaga dilo tse di itseng go akanya, 
tse di nang le tlhaloganyo, le tse di itseng go 
bua jaaka motho.

Dinaane tsotlhe di na le thuto mo bathong, 
mme di na le go ka thusa mongwe le mongwe 
segolo mo botshelong jwa gag we, fa a ka 
tlhokomela thuto ya tsbna.

Merafe yotlhe e na le dinaane tsa yona; 
mme ekete tshimologo ya tsona yona re na le go 
e batla kwa India. Ba ba simolotseng go kwala 
dinaane ekete ke Bagerika, e ka ne e le mo 
ngwageng wa bo 800 fa pele ga botsalo jwa 
Morena. Kajeno merafe yotlhe e mesweu e na 
le dinaane tse di kwadilweng. Batswana le bona 
ba na le dinaane tse di ntlentle; mme ka ba ne 
ba sa itse go kwala, ga di ise di kwalwe; ee, 
kooteng tse dintsi ebile di setse di latlhegile, 
bogolo ka batho ba sesa ba sa tlhokomele dilo 
tsa baa bo mogolo. Kana go ka nna molemb 
jangne, fa botlhe ba ba itseng go kwala, ba ka 
kwala dinaane tsotlhe, tse ba di itseng; mme ba 
bone go re, a ga di ise di kwalwe, gore di bolo- 
kelwe morafe jalo. Rure, mongwe le mongwe yo 
o dirang jalo, o tlaa bo a diretse morafe wa 
Batswana tiro e kgolo le e e molemolemo, gonne 
dilo tsotlhe tseo, fa di ka bolokiwa, di bile di 
thusa go boloka morafe, mme kwa dilo tse tsotlhe 
tseo di latlhegang teng, ke kwa go latlhegang 
sengwe sa bo-morafe teng. Jalo hee: a rotlhe re 
thuse go boloka morafe wa Batswana jalo; le ka 
go ithuta diane le diboko le dinaane tsa ona.

12. T S H U R E  LE 
S E T S W A M O T L H O K O N G .

Mosadi-Moopane.
Go kile ga bo go na le mosadimogolo mongwe 

a sena bana. Selo seo se ne se mo utlwisa bo- 
tlhoko, se mo ledisa, ka a bona a nyatsega mo 
bathong, mme a bile a tshwenyega thata ka go 
tlhoka, yo o mo thusang; a ikela ka nosi nokeng; 
le ditiro tsotlhe, tse ngwana oa tleng a thuse 
mmaagwe ka tsona, ene a di dire a le nosi, a 
sena yo a ka mo thusang mo go tsona. Rure 
mosadimogolo yoo wa batho o ne a tlhomolapelo.

Jaanong go no go na le bathonyana, ba ba 
nnang mo metsing, mo nokeng, e o neng a gella 
mo go yona. Ea re jaanong go le motlhamongwe, 
mosadimogolo a ile nokeng, bathonyana bao, ba 
mmotsa ba re: “Kd eng, fa O tshwenyega jalo; 
a ga O na bana nne, ba ba ka go elang nokeng?” 
Mosadimogolo a bua ka pelo e e botlhoko a re: 
“Nyaya, ga ke na ngwana.” K6 fa ba mo rayang 
ba re: “E re O fitlha kwa gae, O tlhabe kgomo 
e tshweu, e e senang mmala, mme O tsee mateng 
a yona, O a dilele mo teng ga sefalana.”

(Ba bangwe ba re: Go ne ga dirafala ka 
letsatsi lengwe, mosadimogolo a anegile mabele, 
ga tla nonyane, ya aa ja; mme a e leleka a re: 
“A nonyane e, e mpona go tlhoka ngwana, yo a 
ka e lelekang?” Nonyane e ne ya araba ya re: 
“A O tlhoka ngwana?” Erile jaanong mosadi
mogolo a re: Ee, ke tlhoka ngwana, ya mo raya 
ya re: “Ntese ke je mabele otlhe a; mme ke tlaa 
go naya bana.” Ka jaanong mosadimogolo a ne 
a eletsa ka pelo yotlhe go nna le ngwana, a e 
lesa; ya a ja otlhe. Erile jaanong e sena go a 
fetsa otlhe, ya mo raya ya re: “E re O fitlha 
kwa gae, O tlhabe kgomo e tshweu, e e senang 
mmala; mme O tsee mateng a yona, O a dilel§ 
mo teng ga sefalana.”)

Mosadimogolo ya re ka a eletsa ngwana ka 
pelo yotlhe, a akofa, a ea go bolelela monna wa 
gagwe; mine monna a se ka a diega, a itlhaganela 
go tlhaba kgomo e e ntseng jalo; mogodu wa 
y6na le mateng otlhe a mangwe, ba a dilela mo 
teng ga sefalana. Moragb ga malatsinyana mo
sadimogolo a utlwa bana ba bitsa mo teng ga 
sefalana, ba re: Mma, mma re bulele, Erile 
jaanong a bula, a fitlhela basetsana ba le bararo; 
a ba ntsha, mme a fitlhela e le bana ba ba 
ntlentle, yo mongwe wa b6na e bile a na le 
naledi fa phatlheng; mme a gaisa ba bangwe 
kgakalakgakala ka bontle; mosadimogolo a ba a 
itumela thata thata. Jaanong a ikhutsa, ka e le 
b6na ba jaanong ba mo elang nokeng; ba mo 
thusa mo go tsotlhe.

Tshure.
Basimane ba motse oo jaanong ba ne ba 

tlhola ba bona banyana bao, ba ile nokeng, mme 
ba boya ba ya go tsena fa go mosadimogolo. 
Erile jaanong go le motlhamongwe, ba tsile gape 
nokeng, basimane ba ba latela, mme ba fitlha ba 
botsa mosadimogolo, ba re: “Makgarebe, a a tse- 
nyeng fa, a kae?” Mosadimogolo a latola, a re: 
“Ga gwa tsena ope”, gonne o na a ba fitlha, gore 
ba se ka ba atamelwa ke ope. Le fa go ntse 
jalo, o ne a palelwa k6 go ba suba gotlhe, ka 
gonne e ne e le bona, ba ba eang nokeng, mme 
ba ntse ba bbnwa teng ke mongwe le mongwe. 
Jaanong go ne go na le kgosi ngwe ya motse o 
mongwe. Le y6na e ne ya utlwa kaga bontle 
jwa ngwana yoo wa mosadimogolo; mme ya tla 
go mmona, gore e tie e mo ipatlele, fa rure e ka 
fitlhela a le montle, jaaka a utlwile go bolelwa.

Leirta la kgosi eo e ne e le Moldpeathota. 
Erile letsatsi lengwe, banyana ba ile gape nokeng, 
ba fitlhela monna mongwe a belesolotse teng le 
letsholo la gagwe, mme makaba a bona a bothile 
fa nokeng. E ne e le ena Molbpeathota. Erile

jaanong banyana ba atametse, a ba tlhabetsa ka 
matlho, mme a fitlhSla Tshure e le ena yo o 
montle mo go b6na, a erne sentle, go sena bokoa 
le tshokamo mo go ena. Molbpeathota a ba kopa 
metsi; mme erile a tsisiwa ke o sele, a a gana; 
a kopa gape; ga tsamaya a ba a tsisiwa k6 
Tshure. Jaanong Molbpeathota a mmotsa kwa 
ga gaabb; mme Tshure a gana go mo bolelela; 
a ba a boela kwa gae. Ke fa Molopeathota a 
laolela batlhanka ba gagwe, gore ba lek§ go 
bona, kwa ba tsenang teng. Mme rure ba bona, 
kwa ba tsenyeng teng.

Jaanong Molbpeathota a belesa, a tsena mo 
motseng; a ba a belesolla fa kgotleng ya ga 
Rra-Tshure. Erile jaanong beng ba kgotla ba 
tla go mo dumedisa, a ba bolelSla se a tsileng go 
se batla ka loeto lwa gagwe, a re: “Ke bonye 
mosadi, yo ke mo ratang, a le fa nokeng; ke ena 
ke tsileng go mmatla. Erile a bua jalo, ba 
simolola go hutsafala, ba re: “Ga re na bana”; 
mme ene a ba rarabololela go re o bile o nole 
metsi mo seatleng sa gagwe. Jaanong ba palelwa 
ke go tlhbla ba tikela; ba bitsa yo e seng ena, 
ebong mogoloa Tshure. Mme Molopeathota a 
gana a re, ga s<5 ene; ba ba ba tla ba bitsa 
Tshure. Erile kgosi e mmona, ya re: K6 ena. 
K6 fa ba mmotsa go re, a o tlaa ea le yona go 
nna mosadi wa yona, mme a dumella ka boitu- 
melo. Jaanong ba mo tlhogbnblofatsa; mme ba 
raya Molopeathota, ba re: “Mo tsee; o mmoloke 
sentle. Fa o sa mo tlamele sentle, o mo tshwenya, 
mogopo wa gagwe o tlaa tlhoga motlho, mme 
rona re tlaa lemoga ka ona go re, oa tshwenyega.” 
Jaanong Molopeathota a bolola ka ena, ba pala- 
me makaba.

Setswamotlhokong.
Erile fa ba atametse motse wa bona, ba b6na 

phofu. Molopeathota a raya batlhanka ba gagwe 
a re: “A re e bolayeng.” K6 fa ba tlogelang

Tshure le makaba, a ntse a iketlile, a tsamaya 
sentle mo tseleng. Erile jaanong ba santse ba 
ile phofung, ga tla mosadi mongwe, yo leina la 
gagwe e leng Setswamotlhokong, a na le mogatla, 
mme o sa bonwe, ka a o garile mo lethekeng. 
O ne a fitlha fa go Tshure, a mo raya a re: 
“Kana O kgabile sentle thata jangne? A O ke O 
nkadime fela, ke go etse; ke be ke pagame lekaba.” 
Tshure ka a ne a le pelo, a tlola mo lekabeng, 
a adima Setswamotlhokong mekgabo yotlhe, a ba 
a mo letlella go palama lekaba a ntse a kgabile 
jalo. Ba tloga jalo. Kwa pele Tshure a raya 
Setswamotlhokong a re: “Tsisa jaanong ke palame, 
batho ba etla.” Yoo a araba, a re: “Ke tlaa go 
naya faale.” Ga tswelela jalo go ea batho ba be ba 
fitlhe, ba di kgwetse, ba fitlhe kwa gae, ba ntse ba 
gopola go re, Setswamotlhokong ke Tshure, ka e 
bile a itshirile sentle, mme go se ope, yo o etseng 
Tshure tlhoko, ka a bile a boitshega ka makgasa 
a ga Setswamotlhokong. Jalo ga dirwa modiro wa 
nyalb ya ga Molopeathota le Setswamotlhokong, 
yo go gopotsweng go re, ke Tshure, mme go se 
ope yo o lemogileng se se diragetseng. Jaanong 
Setswamotlhokong a nna mohumagadi. Tshure 
ena a neiwa tiro ya go leta maeba mo masimong.

Mme bosigo, fa go ile go robalwa, mogatla 
wa ga Setswamotlhokong o gololege, o ee go 
nwa masi kwa motsheo mo dijaneng. Ere monna 
a utlwa se se nwang kwa motsheo, a tsee thobane, 
a betse, a re o itaya ntja. Jaanong Setswamo
tlhokong a utlwe botlhoko, a re: “Iia, a e re, o 
itaya ntja, mala a me a nne botlhoko.” Selo seo 
se ne sa tswelela jalo ka metlha, se ntse se 
gakgamatsa Molopeathota. Mme le fa go ntse 
jalo, se sa mo lemogise go re, ga se Tshure.

Tsietso ea lemogiwa.
(Maaka ga a na maoto.)

Le kwa masimong go ne ga bbnwa tse di 
gakgamatsang. Moleti yo o letang le Tshure, o

na a utlwa k6p§16, e Tshure a tleng a e opele, 
fa a teiwa go twe: »Maeba k6 ao.« Gonne fa 
go twialo, a opele, a re: »Phoi, phoi, ga kea tsalwa 
ke le Setswamotlhokong; ke tsetswe ke le Tshure 
wa ga Rratshure.« Selo seo se ne sa dirafala ka 
raetlha. Le kwa gae ba ne ba lemoga go re, 
ngwana wa b6na o sotlegile, gonne mogopo oole 
wa gagwe o no o medile motlho.

Jaanong moleti a ela pina eo tlhdko, a ba 
a simolola go elatlhoko, fa baa ja; a bona 
ngwanyana yoo a ja ka thulaganyo, a iketlile, 
a sa je jaaka lelata. K6 fa a keleka mokgwa, 
o mohumagadi le ena a jang ka ona. Mme a 
fitlhela a sa tlhaole sepe, a metsa fela. Mme ka 
meleti yoo e ne e le kgaitsadia Molopeathota, a mo 
raya a re: »Ke belaela mosadi yo O mo nyetseng, 
ga se ena, yo O tswang go mmatla. O nyetse 
Setswamotlhokong; mme yo ke letang nae, ke ena 
Tshure.« Monna en§ a gana a re: »Go tlaa bo 
go dirafetse jang?« Le fa go ntse jalo, a mo 
emelela a re: »A O ke O phakelele kwa masimong, 
O utlwe pina ya gagwe, fa ke re: Maphoi ke ao.« 
Kannete a ea; mme Tshure a bona lonad, a lo 
itse mme a gana go 6pela. Ka mos6 a ea gape, 
mme a tsaya tsela e nngwe, e Tshure a sa e 
tsamaeng; a feta a nna gaufe le fa Tshure a 
nnang teng. Erile jaanong moleti a re: Setswa
motlhokong maphoi k6 ao, a simolola ka pelo e e 
botlhoko, e e tlhologeletsweng kwa gae, kwa go 
mmaagwg le ka pelo e e sisang le ka matlho a a 
tletseng dikeledi le ka lentswe le le tsholetsegileng, 
le le roromang, a re: »Phoi, phoi, ga kea tsalwa 
ke le Setswamotlhokong; maeba, ke tsetswe ke le 
Tshure, wa ga Rra-Tshure; a motho o gakwa ke 
mogatse? A le lentswe ga a le utlwe? Le sefa- 
tlhegd a ga a se bone?« A ba a simolola go lela.

Phenyo ya qa  Tshure.
Jaanong Molopeathota a tloga ka thoromo 

le tsilofalo, le go se itse kafa a ka buang le go
liogorosi II. Q

dira ka teng; rame a itshdka, a tla, a mo tshwara 
ka seatla, a mo tlamparela, dikeledi di ntse di 
tshologa. Mme ena a gana go buisa Molopeathota. 
Jaanong Molopeathota a mo goga, a ea nae kwa 
gae, a raya banna ba motse a re: »Yo ke mo 
nyetseng k6 ntja fela; mosadi wa me k§ yo o 
letang, yo ke mo nyetseng o ikgapetse nyald ka 
tsietso.« Ke fa banna ba motse ba reng: »A a 
bolawe ka maano, a sa itse sepe.« A ba dumela. ' 
Jaanong ga dirwa moletlo wa malaletsa, ga epiwa 
kgathampi e e boteng, mme ga twe: mmu wa 
bofelo o tshwanetse go ntshiwa ke mohumagadi.
Erile jaanong a tsena ga bo go tlhatlhegilwe 
metsi ka dipitsa tse dintsi. Mme erile a le kwa 
teng, basadi botlhe ba a kuka, ba a tshela mo 
godimo ga gagw§ ka gangwe fela. Jaanong 
mogatla wa tswa, oa phatSa metsi oa bua, oa re:
»Ka dii ja tsoo Molopeathota.* Ke fa botlhe ba 
bdnang mogatla, mme le ona oa fela oaa swa.

Jaanong Tshure a rapelwa, a tla, a tlhapisiwa, 
a njalwa, ga siama, a itumela. Le kwa gae ba 
lemoga go re, ngwana wa bona jaanong o agile 
sentle; ba itumela, bogolo ka ba utlwa go twe, 
ngwana wa ntlha o bonywe.

Mme mo kgathamping eele, ya ga Setswa- 
motlhokong ga mela thotse ya lewane, ya ba ya 
ungwa. Mme ya re ngwana wa ga Tshure a le 
mo go mmaagwe, lekatane le tie le pitike le fete 
le ree Tshure le re: »Nte ke bone ngwana* 
Jaanong Tshure a letlelele; mme lekatane le mo 
note ka dinala, ngwana a be a lele mo go utlwisang 
botlhoko. Sel6 seo se ile sa otisa mmaagwe. Ke fa 
monna a mmotsang a re: »Molato o fa kae, ka O 
otile jaana?* Tshure a araba a re: »A ga O bone i 
thotse ya lewane e mpolaela ngwana?* Jaanong 
monna a le tshwara, a le rema ka selepe, a le kgaola.
Mme fa le remetsweng teng ga mela mosetlho. Le 
ona wa tlhorontsha ngwana. Ke fa Molopeathota 
a go fisang ka molelo. Go tswa foo jaanong ga 
nna boikhutso le kagisd le boitumelo fela.

13. D I N A K A N A  TSA GA 
T L HOL WE LE MMUTLE.

Erile go le motlhamongwe Mmutle a ntse a 
tsamaya, a utlwa Tlholwe a letsa dinaka tse di 
monatenate, tse di neng di mo kgatlha thata thata, 
go re, a be a di eletse. Mme ka a itse Tlhdlwe, 
a sa kake a di mo naya fela, a mo logela maano, 
a aya kwa go ene, a mo raya a re: »Tlholw§ 
monkanaaka, a re rutane bongaka, re epe mosima 
o o boteng, re tsene mo teng, re bese mollo mo 
go ona, re b6ne, yo mollo o se kitlang o mo dira 
sepe.« Ga nna jalo; ba epa mosima o o boteng. 
Mmutle a tsena pele mo go ona; mme kafa a
neng a akantse ka teng, a ya le thola, a epa
mosimanyana, o o tsenelang kwa thoko, a tsena 
mo go ona. Jaanong Tlhdlwe a besa moll6. Erile 
o tuka, Mmutle a tsaya thola eele, a e latlhela mo 
mollong, ya thunya. Erile e thunya, Tlholwe a 
itumela, a tlola, a re: »Ia, leitlho la monkanaaka, 
la ga Mmutle, a ga laa thunya!*

Kana Tlholwe o ne a gakgamala thata 
jangn§, fa, ya re go ise go fete sebaka, moll6 o
sena go tima, a bona Mmutl§, yo a itheileng a
re o sele, a tswa mo mosimeng, a itekanetse 
sentle fela, a sa dirafalelwa sepe.

Jaanong ga tsena Tlholwe, mme ene a se ka 
a epa moselwa, o a ka tsenang mo go ona, fa 
Mmutle a tlaa besa moll6; a itunna f§la kwa motsheo 
mo mosimeng. Erile jaanong Mmutle a o besa, 
Tlholwe a tlhoka, kwa a ka tshabelang teng, a §a 
a ba aa swa jalo; leitlho la ba la thunya. Erile 
fa le re: »thu!«, Mmutle a re: »Utlwa, leitlho la 
monkanaaka, la ga Tlholwe ke leo le thuntshe.« 
Jaanong Mmutle a di itseela dinakana tsa ga 
Tlholwe, a di letsa, a ntse a bina, a re:

»F§ie, f§ie, kaga nakana tsa ga Tlhblwe le 
Mmutle.

F§ie, f§ie, fa ba rutana bongaka,
6

F§ie, f§ie, ka pheko tsa ga Tlholwe,
F§ie, f§ie, Mmutle a tseela Tlh61w§ dinakana.
Fsie, fsie, Tlholwe mosimane, Mmutle monnane.«

K6 fa Kwena e tswa mo metsing, e gogwa 
k6 pina ya ga Mmutle, e e ueng e itumedisa pelo 
ya yona. Jaanong ya tloga ya ea kwa go Mmutle, 
ya re: »Mmutle, kana O na le dinakana tse dintle 
jangne, a O ke O nte ke utlwe.« Mmutle a gana, 
a re: »0  rata go nkela ka dinakana bodibeng.« 
Kwena ya se ka ya lapa go emella Mmutle, gore 
Mmutle a be a kgonSge, a e adime Kwena jaa
nong ya letsa letsa e ntse e rita rita, go fitlha fa 
metsing, ya ba ya re mo bodibeng ya re: »Thabu«, 
a ga ya ea ka dinakana tsa ga Mmutle. Joo, 
Mmutl§ a re, ka re kea swaba, ga s6 ka ga thusa 
sepe, dinakana tsa sala di ile. Ke fa Mmutle a 
disa thata go bona, fa Kwena e tswetse kwa 
ntle go letsa, gore a tie a e ratele, a phamolS 
dinakana tsa gagw§; mme a fitlhela Kwena e 
beile Rrankudinyana mo setlhareng, a disitse 
Mmutle; mme e re fa Kwena e ntse e letsa, mme 
Mmutle a re, oa e ratela, Rrakudinyana a re: 
»A oa rataratela, a oa rataratela?* Mme Kwena 
e tshabele mo bodibeng. Jaanong Mmutle ka go 
b6na jalo, a senka tshetlho, a e beela Rrankudinya
na, a ee ja, mme ya mmeta, a ba a palelwa k6 go 
bua. Jaanong erile Kwena e ntse e letsa e itumetse, 
ebile e itebetse, e sa gopola sepe, ka e sa itse go re, 
Rrankudinyana o betilwe k6 tshetlho, a palelwa 
k6 go bua, Mmutle a e ratela, a e tshwara, a e 
§apa, a tsaya dinakana tsa gagwe a letsa. Erile 
a ntse a letsa, tladi ya fologa kwa marung, ya di 
phamola, ya boela kwa marung ka tsona. Ka 
mos6, ka Mmutle a ntse a tsamaya a hutsafetse, 
a gopola dinakana tsa gagwe, a kopana le Sego- 
kgo, a se kopa, gore se mo ise ka bobi kwa 
marung. Segokgo sa re se re sa itumela, go bbna 
monna wa letlhajana a se kopa, sa fitlhela se 
tlotlegile thata thata, sa direla Mmutle kafa a 
kopileng ka teng, sa mo isa kwa marung. Fa

ba goroga teng, Tladi ya ba tlhabela kgomo e e 
mafura. Mmutle aa ja; mme ka maithatonyana 
a gagwe, a lebala go nathela segokgo, sa lala ka 
tlala. Ka mos6 Mmutle a ya go disa dikgomo 
tsa ga Tladi, a tlogela segokgo se ngadile. Fa a 
le kwa masimong, Tladi ya tla, ya re ya mo ratha, 
a tila, ya ratha kgomo. Ya leka la bobedi, Mmutle 
a tila, ya betsa kgomo gape, ya e bolaya. Erile 
jaanong e bona go re, e tlaa ipheletsa dikgomo, 
ya tlogela Mmutle. Dikgomo tseele tsa phuthiwa, 
tsa isiwa kwa gae, ga jewa; mme Mmutle a lebala 
gape go nathela Segokgo. Jaanong Segokgo sa 
ngala, sa kgaola bobi, sa fologa. Erile jaanong 
Mmutle a lemoga se Segokgo se se dirileng, a 
tsaya mogodu wa kgomo, a ithokella mo go ona, 
a itatlhela kwa tlase ka ona, a bitsa Segokgo, a 
re: »Tshwara nama e e mafura ke eo!« Segokgo, 
ka se tshwerwe ke tlala, se bile se eletsa nama, 
sa kapa mogodu; mme erile se o phunya, Mmutle 
a betsega, a ya. Maano rure ga a site.

14. LOBOKO GONG WE 
SEBOKO.

Loboko ke thulaganyo ya mafoko a a tlho- 
phegileng, a mantle, a go bolelwang tiragalo ngwe 
e e kgatlhileng batho, ka 6na. Ke »Poetry« ya 
Batswana. Ka loboko go galalediwa motho, yo 
o itlhagisitseng mo bathong ba bangwe ka tir6 
ngwe ya bonatla; monna a tlhabanye mo ntweng 
ka bopelokgale le ka bogale, gongwe a lole le diba- 
tana, tse di tshwanang le ditau le dinkwe, gongwe 
fa a bolaile seoka sengwe, tshukudu gongwe nare. 
Bogologolo, jaaka diphedi tseo di sa ntse di le teng 
mo mafatsheng a rona, go ne go le thata, ka di ne 
di senyetsa batho; mme go se na maano ape a sele, 
fa e se go di losa le go di bolaya, fa moruakgomo 
le mong wa dihutsana, a sa rate dilo di senyega,

gongwe mabelenyana a gagw§ go jewa k6 di6ka 
gongwe go gatakiwa ke tsona. Mme toso eo e ne 
e se tshameko, e ne e le tlhabano e e thata, e 
mpe rure ya go bolawa Ire digakadi tseo; ka e 
bile bogologolo dibolai di ne di seo, tse ka jeno 
re nang natso, tse motho, le fa a sa ntse a le 
kgakala le sel6, a ka se betsa ka lerumo la 
tlhobolb. Tsa bona e ne e le lerumo le thipa le 
selepe le molamu le tsaka; se sengwe e le thebe, 
e molosi o neng a iphemela ka yona. Mme le fa 
diphemelo tseo e ne e s6 tsa sepe, ba ne ba fenya 
ka tsona, le fa setshedi e le se se tona. Banna ba 
babedi gongwe ba bararo ba tshware tau ka 
mangana, ba e bapole, ba e bolae. Ke go re, ba 
ne ba se ke ba dirise dibolai fela, ba sa akanye 
pele; ba ne ba logela dibatana le dioka maano, 
go di tlhaba fa go botlhoko. Tshukudu e re e 
tla e tlhasetse motsomi a eme ka bopelokgale, 
gore e be e ee go tsena fa go ena; a e tile fela, 
lonaka lo setse lo ea go mo thula; mme e re e 
feta, e palelwe k6 go menoga ka bonako, kantlha 
ya mmele o o bokete, a e tlhabe ka thata yotlhe 
mo letlhakoreng ka lerumo; mme ka go boa, a e 
lose gangwe le gape, a e lapise; morago a e bolae. 
Tau le yona batho ba ne ba e lemogile. E re e 
tla e duma, e senka go thula motho, monna a 
kotame fa fatshe, a femele tlhogo le mmele ka 
thebe, mme e re e pagama thebe, a e tlhabe ka 
lerumo mo mpeng. Legale ga go gakgamatse, 
fa bagale ba le bantsi ba swetse mo dinaleng 
tsa dibolaa-batho le mo menong a ts6na, gongwe 
fa ba falotse, dinala di ba segakile. Ka moo go 
no go tshwanetse rure go re, motho a bokwe 
kantlha ya phenyo le bogale jwa gagwe; a be a 
kgabisiwe ka maina a tlotlo ntlheng ya tiro e e 
gakgamatsang, e motho o neng a le mo go yona 
ka bonatla jotlhe.

Mmoki le fa go ntse jalo o ne a sa tumise 
bopelokgale jwa motho bo le nosi, nyaa, kwa 
boboi bo neng bo itshupa teng, o na a bo tshega,

a nyatsa legatlapa le e reng dinatla dii lwa, di 
sa kate ka morago, Iona le pagame setlhare, 
gongwe le tlogele dikgomo le tshabele kwa gae. 
Mmoki e bile o ne a sekisa legodu le leferefere mo 
lobokong, a be a tlhabise moaki ditlhong, gore 
basenyi ba ba ntseng jalo, ba itsege, ba tshegwe 
k6 batho, mme ba tlogele bomaswe jo bo ntseng 
jalo. Mmoki ka go dira jalo, o na a thusa morafe 
wa ga gaab6, a o tlhabolola, a o ruta go natlafala 
mo ditirong tse dintle le tsa ntwa.

Kwa ntle ga dikgosi le bagale re fitlhela 
go re, go no go bokwa kgomo le tau le nkwe le 
phiri le phokojwe le mmutla le tshetlo le moto- 
kwane le dilo tse dingwe.

Baboki le gale ba ne ba sa tshwane ka go 
boka; ba bangwe ke ba re ba gakgamalelang 
kantlha ya bontle jwa puo ya bona. Ba ne ba 
se bantsi, ba ba ka dirang jalo. Motho wa pok6 
o tshwanetse go bo a le pelotheri, a le puo ntle, 
a itse go rulaganya mafoko. Go bile go rata go 
re, re se lebale go re, baboki ba pele, ba ne ba 
sa itse go kwala mafoko, a ba bokang ka ona. 
Rona fa re ikaeletse go bua fa pele ga batho, re 
kwale mafoko a a tshwanetseng mo pampiring, 
re a lebe, re a ithute, fa nako e ise e tie, gore 
re se ka ra palelwa, ra timelelwa k6 mafoko a 
mantle, a re a rulagantseng. Bona ba ne ba 
tshwanetse go batla thulaganyo ya mafoko ba 
ntse ba a tshegeditse ka tlhogo, go se se se ba 
gakololang go re, a ba lebetse kgopold ngwe.

Mmoki o na a bapala ka go boka, a galale- 
tsa kgosi gongwe mogale, gore a amogele tueld. 
Mme ka nnete a amogele mo go yo o bokilweng, 
kgomo gongwe lerumo gongwe mogoma gongwe 
kobo ya dibatana gongwe dij6. Mme ka a ne a 
bapala loboko, mmoki a tsenye kopo mo dipo- 
kong, gore yo o bokilweng a se nne bonya go 
lefa tiro eo ya tlotlo.

Poko kajeno e batlile go khutla, ka lefatshe 
le fetogile. Dibatana le dioka di nyeletse, kgapo

ya dikgomo gongwe bonokwane bo khutlile. 
Ntlhangwe batho ba gompieno ga ba kgatlwe ke 
bontle jwa pu6, jo bo itshupang mo dipokong, 
ba sia ie tsa sesa. Go sa ntse go boka dit§aba, 
tse di tlotlang segatsona, batho ba ba sa ntseng 
ba ithata, ba bolokile setho sa bona.

Dipoko tsa bogologolo di sa le teng, ka di 
rutwa le mo dithupisong. Re utlwa di bokwa le 
mo sebakeng seno; gongwe re fitlhela di gatisi- 
tswe mo dikwalong, go twe, ke lobdko lwa ga 
semangmang. Go molemo thata go re, mafoko 
ao a bogologolo a se ka a latlhega; mme le fa 
go ntse jalo ga goa lekana go re, loboko lo itsiwe 
ka mafoko fela. mme tlhaloso e seo. Fa phutho- 
lolo e tlhokafala, motho ga a na go itse go re, 
a go bokilwe kgosi gongwe mogale, ba rileng; 
a ba bokilwe ka ba bolaile sebata gongwe seoka 
gongwe motho mo ntweng. Go batlega go re, 
go bo go itsiwe tiragalo, e motho o bokilweng 
ka yona, go re, o dirileng se segolo se se kga- 
tlhileng batho. Kwantle ga tlhalosd e ntseng 
jalo, loboko lo se ke lo nne le thuso.

Dipoko dingwe tsa Bahurutshe.
I. Loboko lwa ga Diutlwileng, kgosi ya Bahurutshe.

Tlhaloso: Lefatshe le Bahurutshe ba neng 
ba ntse ba agile mo go Iona mono Afrika borwa, 
ke la kgaolo ya Madikwe mo Transvaal; k6 teng 
kwa ba neng ba fudisa dikgomo tsa bone, kwa 
ba neng ba tsoma diphologolb teng. Le fa go 
ntse jalo, ba kile ba bo ba sa nne mo go Iona 
ba le nosi, mme go kile ga bo go agile gaufe le 
bona Bakgatla ba ga Manaana. Morafe oo, o rile 
o kgaoganye le Bakgatla ba ga Kgafela, ba kopa 
mo Bahurutsheng go aga mo lefatsheng la bona, 
mme Bahurutshe ba ba dumella. Morago ga se- 
baka ditsaba tse pedi tseo, tsa se ka tsa utlwana. 
Kgang ya tsosiwa ke bonokwane: Bakgatla ba 
gapela Bahurutshe dikgomo. Mokgwa oo o no wa 
bolotsa dintwa di le dintsi tse di botlhokotlhoko,

tse morago di neng tsa hudutsha Bakgatla. 
Loboko lo lo lat§lang lo, ke lo lo bolelang phenyo 
ya ga kgosi Diutlwileng, Bakgatla ba sena go 
bolaya rragwe, Sebogodi I. O na a tshuba motse 
wa bona, o agilwe mo lentsweng le le bidiwang 
Thabana, a ba a ba hudutsha, a ba kobela kwa 
ga Rramodibedi. Diutlwileng, ga twe, o ne a le 
bogale, a tshwana le phepeng, a bile a le lobelO 
lo lo gakgamatsang.

Segaketlana (l) se lebelo’
Thebenaala a matlhape oo Pule. (2)
A bo thebe Makgaje a tlaa e gana 
Morwa Motilatshukudu;
A re, ga ke alele thebe e tswa marumong,
E tlhotse e konotjwa ba dikgotshana (3)
Ka marungwana a bo kgantlapane, (4)
Ke basimane bo Poo a Marumo. (5)
Nkwe e lelobana ba e gatile mogatla e laletse 
Nkwe e tshwana yo Letlhoo (6) a Pula, baba 

ba ntse ba e gata mosila.
Sethabathaba (7) sa lobelo soo morwadia Phafo, 
Kwa se tshabang teng sefadima, (8)
Phokela (9) gotlhe moa wa mariga.
Moa o kile wa bolaya tshukudu,
Moa o bolaile makgale. (10)
Sephokedi o Moilwa a Mmusi. —
Bakgatla ba tsenye maganoganong (11)
Ba tsositse thathane, baa senyega.
Thabana yaa sa, sedimo saa wa,
Metsana e mennye yaa senyega 
Ya bo Khisa (12) a Bakgatla.
E tsaakanye le ya ga Madipane 
Kgalatsetsa e tuka moratletli. (13)
Mogaadile (14) wa pitse le kgokong.
Ke dule, ke gaufe le maywe a Gabane.

Ngwana wa ga mogoloyane. (15)
Nteba O ntshe matlho, morwa Kgolori a Tir6. 
O mpone jaaka ke fedile;
Sebete se fefera tshwabu, se wela, ke ea phelong! 
Kana ke rona jang, ke ea ga Kgabo.



Ke rona jang, ke ya go kopa malata 
Ngwana wa ntswe la Tswenyane a le6!
Ke tsenye ka Setlatlb, a ntshupetsa tsela 
A ba a ntshupetsa tsela ya Matsekane. (16) 
Madiba a re go t§a, go sale kgosi, 
Matlhapenyana a dintlha a bo menogele otlhe 
Ke boka leo, lokgerepa la gabo Mmamatsepa 

le Ditibane
Nthathetsane a mogatla a kgomo,
O thatheditse mogatla wa kgomo letsogong. (17). 

Phuthololo ya mafoko a a tshwailweng ka 
dipalo, tse di bapileng le ona kb e: (l) Kgapetlana 
ya sego se thubegile. Jaaka e le motlhofo, mmele 
wa ga Diutlwileng o ne o le motlhofo jalo, o ne 
a sa imelwe kb mmele a taboga. (2) Pule ke 
kgosi ngwe ya Bahurutshe ya bogologolo. (3) Kgo- 
tshana ke lerumo le le theko khutshwane. (4) Kga- 
ntlapane ke morwa-rraagwe Mokgatitswe. Dil6 
tseo ga di lome. Mmoki o nyatsa Bakgatla jalo. 
(5) Poo a Marumo ke kgosi ya Bagamalete; e ne 
e thusa Bakgatla. (6) Letlhoo a Pula kb mmaagwe 
Diutlwileng. (7) Sethabathaba, go teiwa maoto a a 
bobebe a a tlogang fa fatshe ka bonakb, jaaka a 
lethejane. (8) Ka »sefadima« go teiwa selo se se 
fetang ka bonakb. Pitse ya naga e ne e bidiwa: 
»sefadimb«. (9) Ka »Phokbla« go kaiwa phefo e 
e tsididi, e e fokelang gongwe le gongwe. (10) Ka 
»Makgale« go teiwa tshukudu e tonanyane. 
(11) Maganoganong kb go re: mo dipuopuong, 
ebong mo ditlalelong. (12) Khisa a Bakgatla ke 
kgosana ngwe ya Bakgatla. (13) Ka »moratletli« 
go teiwa kgabo ya mollb o o tutumang o o ratle- 
tlang. Go sa matlo le matlhaku a digotlo. (14) Ka 
»Mogaadile« Mmoki o kaya selb se se lobelo go 
sia se sengwe, jaaka pitse e e siang engwe. (15) 
Go simolola fa Mmoki oa rapela. (16) Matsekane 
kb naga e e gaufe le Menwanamebedi, kgaolo ya 
Madikwe. (17) Yo o swelang dikgomo ga a rate, 
gore di mo tlogele; kb sbna se se kaiwang ka 
go thathelela mogatla wa kgomo letsogong.

II. Loboko lwa ga Sebogodi a Moilwa a Sebogodi 
a Moilwa a Tiro.

O bokilwe k6 Letlhokwe a Modisane.
Tlhaloso: Ka ngwaga wa 1832, kgosi ya 

Matebele, Moselekatsi, a sa ntse e le kwa Mphame 
(Silkatsnek), mme Bahurutshe ba le mo Ga-Mosiga, 
mo kgaolong ya Madikvve, Nawe, ntona ya ga 
Moselekatsi, a loma Mokgatlhe, kgosi ya Bahuru
tshe tsebe, a re: »Tshaba, Moselekatsi o ikaeletse 
go Go bolaya.« Jaanong Mokgatlhe a tloga mo 
Ga-Mosiga, a tshabela kwa Maamuse (Schweizer- 
Reneke), go ipoloka mo go Moselekatsi. Ka 1836 
Moselekatsi a rumola Maburu kwa Freistata, ka 
go ba tlhasela le go ba gapela dikgomo. Jaanong 
Maburu ka 1837 a bolotsa ntwa, a koba Mosele
katsi mo kgaolong ya Madikwe. Ka 1844, ka 
Bahurutshe ba sa ntse ba le kwa Maamuse, ga 
tsoga kgang ntlheng ya bogosi. Mokgatlh§ ka go 
tsofala, a rata Lentswe a Menwe a ka nna kgosi, 
mme go gana Motladiile a Sebogodi I., a re: 
»Bogosi kd jwaa ka!« Ke fa Mokgatlhe a tloge- 
lang Motladiile kwa Maamuse, a gopola legae kwa 
Majweng, Moilwe a Sebogodi I. a na na§. Erile 
ba thibeletse mo Sesudto, tau ya bolaya kgomo; 
mme erile e bolawa, ya loma morwa mongwe wa 
ga Mokgatlhe. Foo, ya re lekau le sa ntse le 
okwa, Motladiile a biletsa Bahurutshe Bakgothu 
ba Lekwe, gore ba ba bolae. Mme Bakgothu ba 
fitlhela Bahurutshe ba utlwile, ba ipaakantse. 
Jaanong Bahurutshe ba utlwisa Bakgothu botlho- 
ko, ba bolaya le ene Teteme ngwana wa kgosi 
ya Bakgothu. Ka Sebogodi a Moilwa a Sebogodi 
a ne a itshupile mo ntweng, a bile a bolaile 
Mokgothu mongwe, a bokwa ka ntlha ya bonatla 
jwa gagwe. Lobokd lwa gagwe loa re:

Serurumaka (1) sa makgaolakgang,
Se se iditseng kgang go dira matlatla. (2)
O tlaa e kgaola fela, ngwana wa ga Sebogodi!



— 52 —&
Noga e ntsho ya metsi, Sebogodi,
E ntsho ya metsi, Thebethi-ya-tshwene! (3)
E ntse ya itoga dimelemethe mo mosimeng e 

ise e tswe yotlhe.
E tsile ya huduga mo Maamuse,
Ya feta ya itoga mo matlapeng a sekgwa sa 

Sesuoto.
Ya tloga teng, ya tlhola e ba lebile.
Ntsenka b6na Bakgothu ba etla.
A tsile a sobasoba (4) Makaota, (5)
Mme dithata tsa thulana.
Ngwana wa kgosi, o jele ngwana wa kgosi e 

ngwe.
Sebogodi a Moilwa o jele Teteme ngwana wa 

kgosi ya Bakgothu!
A morafe o, Bakgothu, matlakala?
Ba bona tshwene e gabilwe matlhong?
Kgomo di fula ka rum6 la mogale,
Ka rumo la thipa, mogatsa Mosetli a Rrankudu, 
Noga yoo Malebelele le Pule (6)
Yoo Malebelele dintweng. —
A motho yo sego Gotite (7), a bona mosima a 

o itadisa.
Ngwana wa ga mogolole ke bekanye kang? (8) 
A ke beekanye ka go re, O Thebethi?
A nko ke rile, tshukudu robaka,
Robaka dinthe, Bakgothu ba etla? (9)
O ka na O mpha, mogatsa Mosetli Rrankudu. 
Oa itse ke mogale wa gago,
Ea re ntwa e tsile ke e phuthe.
Ke etse mogogoro, ke etse mokgatlha wa 

kob6, (10)
Kgomo tsetsho di gatjwa ke meratshwana,
Ke Peme (11) yo o kwa Mabontshwaneng! (12) 
Ngwana wa mogolole O senka efe?
A O batla ya modiso wa ga Phokojwe wa, Ra- 

manyena?

Sebidibidi (13) sa marumd, a O ntswa e ntse e 
le maabane sa marumd

Se tsholeditswe ke Bakwena sekgotlho
Sebidibidi O tlalela kae?
Ngwana wa batho le go tlala ga a tlale.
Sebidibidi ga a nyatse mogolowe,
Ga a nyatse Moilwe le Moilwanyane.

Phuthololo ya mafoko a a supiwang ke 
dipalo, tse di bapileng le ona: (1) Serurumaka 
ke sel6, se se modumo jaaka molld mo tlhageng. 
(2) Sebogodi ka go bolaya Bakgothu, o ne a 
kgaola kgang, Bakgothu ba kgobega marapo; 
ba boa ba tshaba. (3) Thebethi ya tshwene: Go 
thebetha gold go le gongwe motho a tila marumo. 
(4) Go sobasoba ke go funela merwalo. (5) Ma- 
kaota kd leina le lengwe la Bakgothu. (6) Male- 
belele le Pule kd bomorwa Sebogodi I. (7) Gotite 
ke Mokgothu yo e rileng a tlhabilwe k6 Sebo
godi II, a tsena mo mosimeng wa thakadu. O na 
a bonwa teng, mme a se ka a bolawa. (8) Ka 
mafoko a Mmoki o simolola go rapela. (9) Lefoko 
la potso eo le raya go re: A O ne O rata fa 
nkabo ke go reile ka re: se tlhabane, lesa Ba
kgothu go tsena mo gae? (10) Mogorogoro ke 
letlalo le le omeletseng, mme ka »mokgatlhe« wa 
kobd go teiwa modumo wa sekgopa. (11) Peme 
ke kgosana yoo Kgang. (13) Sebidibidi ke kgdro 
ya motse oo Kgang.

III. Loboko lwa ga Sempe a Lesoboro.
Tlhaloso: Matebele a ne a gapetse Bahuru- 

tshe dikgomo, mme ka kgomo 6 le kgomoroladild, 
ba humanega mo go botlhoko. Jaanong ka Ma- 
buru a tsile go aga mo lefatsheng, le ba neng ba 
le gapile mo go Moselekatsi, makau a ithapa mo 
go bona, tueld e le kgomo mo tirong ya ngwaga, 
mme ka mokwa oo, a le mantsi a boelwa ke khumo. 
Sempe o na a le mongwe wa 6na. Erile a tla

a gatelela khunwana, a ipbka jaaka a itshoketse 
tiro ya batho, ba mo fblela pelo, ba mo raya ba 
re: gou, gou! A ba a ineela leina ka lefoko leo, 
a bua mafoko ka ditlae a re:

»Legougou« la Iona dimentshe! (1)
Erile go twe: Gou, gou, ka tshoga (2)
Pelo ya tshoga, ya ntika morago,
Ke itlhomane lo ra’a nna nosi 
Ntenka hva re raya,
Lo bo lo ree le banyana ba dimentshe. 
Rramopbtelwa (3) o pota geisi (4)
O tlhola O tikela mo geising 
Lokobokobo loo Rra-Lesob6r6.
Sempe, ekete go bolawa noga,
E bile nkete go bolawa molelemedi,
Le mefinyana ya dilepe ya wa!
Go buile Mma-Selemela a re: (5)
»Nna Sempe wa ga ka, O bolaiwa eng?«
A re: »Nna mma, ke bolawa ke ditsentsabana, (6) 
Ke bolaiwa kb kgomo ya pereko!
Mogolokwane wa lela phethelbla kwa llapeng la 

ga Mma-Selemela,
A bona Sempe a tla a e kgwetsa.
A re: »Ngwanake o humile thata!« —
A itumela a bona moroba a tla a o gatelela.

Phutholold ya mafoko ke e: (l) Ka dimentshb 
o na a kaya »Mense« ebong batho. (2) Gou, gou, 
k6 go re: kabonakonakb. (3) Ka Rramopotelwa 
o kaya batho ya re ba mmona a ntse a siantshi- 
tswe k6 tiro, ba mmotsa, jalo. (4) Geisi kb go re: 
»Huis« ntlo. (5) Mma Selembla kb mmagwe, yo o 
neng a tshositswe kb ena, mme jaanong a mmotsa. 
(6) Ka ditsentsabana go kaiwa dingongoregb 
gongwe matsaba (dilo tse di tsentsang gongwe 
tsenwisang bana).

IV. Lobbko lwa ga Keogotsitse (Rralediana) a 
Mabeleng.

(O bokwa ke Mokgomolwane a Tale a Rrantsimane.)
Tlhaloso: Kgomo erile e letse e bolailwe ke 

tau, banna ba tsoga ba ea go bolaya tau. Erile 
dintja di e kganetse, ya tshoga ka e tloletse 
Rramatiti (Rrasweu). Go bona jalo, ba be ba e 
tshwara ka mabogo, mongwe le mongwe kwa o 
tshwarang teng, mme ba e bolaya. Rrasweu a 
falola e mo lomile lebogo, ya le gblafatsa. Mo 
bosigong jaaka tau e loma kgomo mo sakeng, 
banna ba ba neng ba le teng, Rrantsaana le 
Motebejane, ba pagama ditlhare ba nna mo go 
tsbna, gore bosigo bo be boo se; ba tlogela 
dipitsa mo isong, gore molelo o bo o time. Lobbko 
jaanong loa ba tshega.

Sefufula soo mohumi wa maswi, fufula ka pele! 
Pitsana ya maswi, O rake tsa metsi, tse di 

tlhatlheilweng pele.
Bo Rrantsaane, bo Motebejane, kgobe di letse 

ka metsi,
Ga di butswe, ga di tlhole di kgotlhediwa k6 

motho,
Pitsana tsa bone di sule bogale,
A re se beng re o 6ra magala!
Re tsaletswe moroba k6 Seiswe. (1)
Ke morwa Mabeleng (2) a Tau.
Ga twe, tau e gatile kala ya morbbe, (3)
Ya ne e e 6ba, e e gatisa,
E gatile ka leroo, tlhabana,
E tsile ya pagama motho, thokwana.
Ba ntse ba e tshwara jang tlhabana,
Mmele wa tau e le meno fela,
E lomaka a mosetlho, selalome?

Phuthololo ya mafoko ki e: (1) Seiswe e ne 
e le rraagwe Keogotsitse. (2) Mabeleng e ne e 
le Rraagwemogolo Keogotsitse. (3) Ka mafoko 
ao go tshwantshiwa go tlolela ga tau mo sakeng, 
e itshegetse ka kala, mme kala e obege.

V. Lob6k6 lwa ga Mabote a Rraboi a Lebele.
(Mabote e ne e le rraagwe Moruti Jakob Lebele.)
Tlhaloso: Banna bangwe ba ga Manamela, 

jaaka ba agile kwa Sebal§ (Magalisberg), ba ne 
ba ile letsholo la tau, e jele kgomo, ba e bile- 
ditswe k6 mosimane mo Molokwane, Ngwaritshi. 
Erile ba tsena fa go yona, ba e gakalediwa ke 
dintja, mme ya thula Thakadwi. Jaanong Totwane 
a e tshwara ka mogatla go e tlosa mo godimo 
ga Thakadwi. Ke fa Mabbte a tla kwa go yona, 
a e pota ka kwa tlhogong, go e mo thusetsa. 
Tau e be e tla kwa go ena e re ya mo loma 
mme ka a sena thebe, a fema ka mphetsane. 
Jaanong ea tshwara setlhako mo boemong jwa 
letsbgo, mme ena a e tlhaba ka lerumo mo leitlhong, 
lerumo la ba la robegela mo go Iona. Ka moo 
a e fenya, a e bolaya, a ba a ip6ka, a re:

Rrapulane ga se motho, lekanyana 
La go ja mangwe, makanyana,
La ga Rranoka a Magasa.
Nte e lee je, tsogo la mogale,
Nte e lee je, e tlaa le seka
Le fa e ntse e duma jalo mo letlhajweng!
Letsatsi ke le, e le lebe, e le laele!
Tlhaba tau, morwa Rraboi a Madima!
Tlhaba tau, lerumo le be le tsene ka itlho le le 

nnjane!

15. DIANE TSA B AT S WANA.
I. Seane k6 eng?

Ga go na morafe ope o o senang diane. 
Mme le fa merafe yotlhe e na le diane, ga go 
na morafe ope, o diane tsa ona di gaisang tsa 
Batswana ka bontle jwa tsbna le ka bontsi jwa 
tsona. Ka moo go molemo thata, fa lokwalo lo, 
lo ka re bolelela sengwe kaga diane tsa Batswana,

Kana Seane k6 eng? Ga re itse go re, lefoko 
le la »Seane* le tswa kae, gongwe le kayang. Mme 
fa motho a ka akanya sentle, a ka fitlhela fa 
ekete le tswa mo lefokong la go »Ana«. Mme go 
ana g6na k6 go reng?

Go na le naane gongwe nfiolwane e e re 
bolelelang kaga tshimologo ya Setsaba sa Ba- 
phuting. Naane eo ea re: Erile Baphuting ba 
ise ba bidiwe Baphuting, e ise e nne setSaba, 
ba bo ba le mo ntweng e kgolo, e e batlileng ya 
ba senya gotlhe gotlhe. Erile bosigo bangwe ba 
tlhaoletse gol6 gongwe mo sekgweng, ba robetse, 
ba tshogaka ba utlwa phuti e tla e tabogile, e r e : 
»sutlhe« ka sekgwa, jaaka ekete e tshositswe ke 
sengwe, gongwe se e tebetse. Modumo oo o ne 
oa ba thantsha mo borokong, ba tsoga; mme ba 
akanya go re, fa phuti e tla e tabogile jaana, rure 
e tshwanetse ya bo e tshositswe ke sengwe. 
Mme e ka nna eng, se se e tshositseng mo gare 
ga bosigo? A jaana ga e ka nne baba ba rona, 
ba ba bolotseng go tla go re tlhasela gare 
ga bosigo, kwa re santseng re robetse teng? 
Jalo Baphuting ba bolola fa ba neng ba tlhao
letse teng, mme ba falola jalo mo babeng ba 
bona ka go bolokiwa ke phuti. Keka ntlha ya moo, 
ba simolotseng go tlotla phuti bogolo go diphblogolo 
tsotlhe; ba ipitsa ka yona; ba e ana.

Ka seo re ka lemoga go re, ka »go ana« go 
kaiwa »go tlotla«. Tlotlo eo e ne e supega bogolo 
mo dipineng tsa bona, fa mo go tsona ba bitsa 
kgosi ya bona ba re: »Phuti«. Mme ka tlotlo eo 
e ne e supega bogolo mo dipineng tsa bona, jalo 
»go ana« ba bangwe ba tlogile ba go bitsa: 
»go bina®. Ke ka seo re utlwang Batswana 
ba bangwe ba re: Ke ana tshwene, gongwe kgabo 
gongwe kwena; mme ba bangwe bbna ba re: 
»Ke bina tshwene gongwe kgabo gongwe kwena. 
Jalo ka go ana gongwe go bina tshwene, gongwe 
kgabo, gongwe kwena, go kaiwa »go e tlotla«.

Fa jaanong lefoko la Seane le tswa mo 
lefokong la go ana, ke go re, go tlotla, e tlaa bo 
e le go re, le 16na le kaya go tlotla. Mme e tlaa 
bo e le tlotlo ya go tlotla eng, e e kaiwang? 
Fa ka seane go kaiwa tlotlo, e tlaa bo e le go re, 
Motswana ka seane o tlotla tiro gongwe mokgwa 
mongwe o o mo kgatlang. Mme ka nnete go na 
le diane, tse Motswana ka tsona o tlotlang tir6 
gongwe mokgwa, o a o lemogileng go re, ke o 
montle, o o mo kgatlang, jaaka ka seane se se 
reng: Moengnyana wa pele lebone la wabo, gongwe 
se se reng: Molelo wa Modimo, ga o ting we ke 
yo mongwe.

Mme diane tsa Batswana ga se fgla tse di 
tlotlang; nyaya, tse dintsi k6 tse a nyatsang tirb 
gongwe mokgwa, o o sa mo kgatleng ka tsona, 
jaaka ka seana se se reng: Ka dikanyetsa mo- 
rwana, e rile o gola, wa ntlhaba, gongwe: Se- 
gwagwa se nwa metsi, se itekanye le kgomo.

Mme ere ka seane se sa ipontshe fela ka go 
tlotla, mme e bile se ipontsha ka go nyatsa, jalo 
lefoko la: »Seane« le tlaa bo le sa tswe mo lefo
kong la: »Go ana«, mme re ka re: ga go itsege 
kwa le tswang teng, le se le se kayang. Mme le 
fa re sa itse go le phutholola, le fa go ntse jalo, 
re itse go re, Seane ke Mmolelo, o mokhutshwane, 
o o nang le thut6 e kgolo, ka go nyatsa se se 
lemogilweng go re, ga sea siama, le go tlotla se se 
lemogilweng go re, k6 se se molemo. Gape Seane ke 
Mmoleld o o sa bueng kaga selo, se o se kayang, 
ka go se bitsa ka leina la sona, mme e le ka 
papiso gongwe ka setshwantsho. Mme la boraro, 
papiso eo, seane ga se e bolele ka mokgwa o o 
tlwaetsweng go buiwa, mme e le ka go khutshwa- 
fatsa mafoko. Ka moo k6 dilo di le tharo, tse 
Seane se ka itsegang ka tsQna, ebong l) Ke thuto 
e e ipontshang ka tlotlQ gongwe ka nyatsb,
2) Seane se bua ka setshwantsho gongwe papiso, 
mme 3) Se dira jalo ka go khutshwafatsa mafoko 
jaaka mo sefeleng, gongwe re ka re ka poitere.

Fa seane se buiwa ka go khutshwafatsa ma- 
foko, ke go re, ka go rialo go batliwa go re, mafoko 
a sona a elwetlhoko bogolo. ka e le a magolo, 
a a nang le thutb e kgolo. Ke ka ntlha ya moo a 
bolglwang ka mokgwa o o fapaanang le o o tlwa- 
etsweng.

Sel6 seo sa go bolela diane ka mafoko a a 
khutshwafaditsweng, a a fapaanang le mmolelo 
o o tlwaetsweng, kd se se dirang go re, seane e 
nne selo se se kgatlhang bogolo, se ka ntlha ya 
moo batho ba se ithutang thata, ba sa se lebale 
fela ka bonako. Le fa go ntse jalo, batho ba 
bo§a bona, ka go tlogela legae le go ea kwa 
metseng e megolo ya batho basweu le go aga 
teng, ba simolotse go tlhokomologa le tsona diane 
tsa borraabo le go di lebala. Go ka nna molemd, 
fa mo sekolong bana ba ka rutiwa diane tsa 
morafe wa b6na, gore ba di itse, mme di se ka 
tsa ela rure.

II. Phuthollo ya diane dingwe.
1) Ngle ngle ga a thuse, go thusa go ititeela.

Lefoko la »Ngle« k6 la kopo gongwe la 
thapelo. Jalo hee seane seo ke se se kayang 
go re: ga go thuse go tlhola ngwana gongwe 
motho a ntse a rapetswe, fa a gana go utlwa, 
thupa k6 y6na e e tlaa mo utlwisang.

2) Tlhotsapele ga s6 swapele.
Seane seo se kaya go re, ga se go re, ka 

motho a ntse a le bokoa, a ntse a lwala ga- 
ntsintsi, jaanong k6 ena yo o tlaa swang pele; 
nyaya, fa gongwe gwa tie go fitlhelwe yo o 
tiileng, a ntse a fitlhelwa a itekanetse e le ene 
yo o swang pele.

3) Kgama ga e ipone mmala o o fa nokeng.
Kd go re: Batho ba bantsi ga ba rate 

go utlwa go twe: O sentse, o dirile molato;

ga ba rate go inyatsa, mme baa tie ba leke 
go itshiamisa le go ganetsa le go ipata.

4) Sedibana-pele ga sd ikanngwe.
Go teiwa go re, motho a se ikanye seld, 

fa a ise a se bone, gongwe a ise a lemoge 
molemo gongwe boammaarure jwa s6na.

5) Mokoduana o ja noni.
Kd go re: selo se sennye sa tie se dire 

molato o mogolo, gongwe selo se segolo sa tie 
se senngwe gongwe se bolawe kd se sennye fela.

6) LetlhOo le tsosa diletseng.
Ka seane seo go teiwa go re: fa motho a 

tlhoile yo mongwe, oa tie a tlhagise tsotlhe, 
tse di neng di lebetswe, gongwe di sa itsiwe 
ke ope; fa gongwe a be a itsise, tse o neng 
a di boleletswe ka go ikanngwa go re, o tlaa 
didimala kaga tsona.

7) Lentswe le pelong ga le thuse.
Ke go re: Ga go thuse, fa motho a bona 

sengwe sa molato mo go yo mongwe, mme a 
sa se mmolelele. Kana foo yo o molato o tlaa 
kgona jang go baakanya molato wa gagwe? 
Gongwe fa motho a lemoga go re, yo mongwe 
o tlaa tlelwa ke se se tlaa mo utlwisang- 
botlhoko, mme a sa mmolelele, yoo o tlaa 
kg6na jang go se tila gongwe go se fagoga?

8) O se tshege yo o oleng, mareledi a sa le kwa pele.
Seane seo se raya go re: A motho a se 

itumele go bona yo mongwe a tlelwa ke tlaleld 
gongwe a leofa; gonne se yo a se tlelwang ka- 
jeno, ke se le ene se ka mo tshwarang ka mos6.

9) Molelo wa Modimo ga o tingwe kd mongwe.
Ke go re: ga go na motho, yo o ka tilang 

ditshekiso tsa Modimo, gongwe yo o ka thibe- 
lang se Modimo o se tsisang; gonne se se 
tswang kwa Modimong ga se na bokganelo.

10) Lentswe ga le boe, go boa monwana.
Go teiwa go re: Monwana le fa o lebi- 

sitswe mo mothong, oa tie o bosiwe, mme 
lefoko Iona ga le kake la bosiwa; fa le 
builwe, la bo le builwe, ga le kake le tlhola le 
dirollwa.

11) Moseka-phofu ya gagwe ga a tshabe go swa
lentswe.

Ke go re: Fa motho a tlhabanela selo sa 
gagwe gongwe selo se segolo ga a nke a 
lapa. Fa selo e le se se senang molemo, foo 
motho ga a kake a se itapisetsa, mme fa a 
se rata, a ka se direla matsapa a magolo, 
a sa Jape.

12) Mafoko ke a pele, a morago ke dithuthutsh wane.
Ke go re: Mafoko a a builweng pele, a 

motho o ikgolegileng ka ona ke ona, a a tlaa 
mo atlholang; a morago, a o lekang go ipata 
le go ikgolla ka ona, ga a na thuso; a tshwana 
fela le thuthutshwane e e swabang le go swa 
ka bonakonako, e e senang molemo.

13) Mmitsi-ntja ga a tshole thupa.
Seane seo se raya go re, pelo ya motho 

ga e fenngwe ka bogale; mme e fenngwa ka 
loratd, gonne bogale ga bo ithatise, go itha- 
tisa loratb. Fa motho a rata go kgona yo 
mongwe go mo thusa, a a mo kope; a a se 
ke a mo kgalemele.

14) Segwagwa se nwa metsi, se itekanye le kgomo.
Ke go re: motho yo eseng wa sepe, ke 

ena yo a tleng a ikgogomose, a dire jaaka 
ekete o sengwe. Motho yo e leng wa nnete, 
a ithutile rure, gongwe a na le kitsd e kgolo, 
ga a kake a ikgogomosa, o supega ka nosi.

15) Mmangwana ke yo o tshwarang thipa bogale.
Seane seo ke se se phuthololwang ke ka- 

tlholo ya ga Salomone, kgosi ya Baisraele,

ka basadi ba le babedi ba tla kwa go ena, 
ba ganetsanya kaga ngwana, mongwe le 
mongwe wa bona a re: ke wa gagwe. Ke fa 
kgosiereng: Ntsisetseng tsaka; mme erile e 
tsisivva, a laola go re, ngwana a kgaoganngwe; 
mme mongwe le mongwe a neiwe bo ntlha 
bongwe jwa gagwe. Foo mosadi, yo ngwana 
e leng wa gagwe, a gana, a re, bogolo a neiwe 
yo mongwe; a se ke a bolawe. Yo mongwe 
ena a gana. a re: a a kgaoganngwe. Go ne 
ga supega jalo, yo e leng mmaagwe ngwana; 
gonne: Mmangwana ke yo o tshwarang thipa 
bogale.

16. N G W A G A  WA 
B A T S W A N A .

Batswana le bona ba na ba na le ngwaga. 
Ngwaga wa b6na le ona o no o na le dipaka di le nne, 
fela jaaka ngwaga wa batho basweu. Dipaka tseo 
ke: 1) Selemb, ke sebaka sa fa go lengwa. 2) 
Letlhafula, ke go re: Di tlaa fula, ebong dikgomo, 
ka e le tsbna digotlhe tsa Motswana, tse e reng 
a re: Di tlaa fula, mongwe le mongwe a bo a 
itse sentle go re, o kaya tsona, le ha a sa re: Di
kgomo. Letlhafula ke sebaka sa majang a magolo, 
se se sa tlhokeng phulo ya dikgomo, se se late- 
lwang ke: 3) Mariga, ke go re: Madiga, a a 
tleng a dige matlhare; ee, le kgomo tota ka bo- 
kodue, fa e bolawa ke serame; mme e tlhoka 
phulb le metsi, e a nwa mo teng ga dithetse, tse 
dia tleng di e tshware, e be e swele mo go tsona. 
Sebaka sa bofelo ke 4) Dikgakologo, fa dikgapetla 
tsa serame di gakolosiwa ke letsatsi, le jaanong 
le thitofalang, ka go tlhatlogela kwa godimo.

Ngwaga wa Batswana ebile o no o na le 
dikgwedi, tse ba neng ba di kaya ka maina a 
tsona. Ka jeno re utlwa Batswana ba re: Ngwa-

ga wa bona o no o ntse o na le dikgwedi di le 
12 fela. A rure go no go ntse jalo? Fa motho 
a akanya sentle, a ka fitlhela go re, go no go sa 
nna jalo; name dikgwedi tsa ngwaga wa Batswana 
di ne di le 13. Sel6 se se gopotsang, ee, re ka 
re: se se supang go re, go no go ntse jalo, ke fa 
sebaka seo, ba ne ba ntse ba se bitsa: Kgwedi. 
Leina leo ba ne ba le teetse sebaka seo kantlhang? 
A ga se ka gonne sebaka seo se ne se laolwa ke 
ngwedi, fela jaaka letsatsi le bidiwa letsatsi ka 
gonne le laolwa ke letsatsi? Letsatsi la Batswana 
le ne le simolola, le bile le khutla ka mantsiboya, 
fa letsatsi le phirima; lefifi le tsene, go nne bosigo. 
Ke kantlha ya moo go seng Motswana ope, yo go ka 
utlwiwang a re: Motshegare le bosigo; mme go no 
go ntse go twe: Bosigo le motshegare. Kgwedi 
ya Motswana le y6na e ne e simolola, fa ngwedi a 
sena go swa le go fififala, mme go ea go tlhaga yo 
mosa, a sa ntse a le mosesasesanyane, a ka bonwa 
fela ke motho a le matlho a a bogale. Ke kantlha 
ya moo Batswana ba neng baa tie ba re: Ka jeno 
kgwedi ea rogiwa. Fa go ntse jalo, e le go re, kgwe
di e ne e laolwa k§ ngwedi, foo ka nnete dikgwedi 
tsa ngwaga wa Batswana di tlaa bo di ne di se 
12, mme di ne di le 13.

Selo se sengwe se se gopotsang go re, ngwaga 
wa Batswana o ne o na le dikgwedi di le 13, 
ke kgwedi ya September; bangwe ba e bitsa 
Lwetse, mme ba bangwe bona ekete ba ne ba e 
bitsa Poane. Kgwedi ya January le yona e na 
le maina a le mabedi, gonne fa gongwe ea tie e 
bidiwe Firikgong, mme fa gongwe gona e bidiwe 
Molomo; mme maina ao tota e ne e le leina le le 
lengwe fela; go twe: Firikgong a molomo. Mai
na ao ebile a itsiwe ke batho botlhe ka bobedi 
jwa ona. Mme kd go reng, ka maina ale, a 
September ona a sa itsiwe ka bobedi? A ga se 
go re, erile jaaka batho basweu ba tsena lefatsheng 
le, maina a: Lwetse le Poane, e ne e le maina 
a dikgwedi di le pedi? Jaanong, erile Batswana

le bona ba simolola go tsaya mokgwa wa batho 
basweu, ba tlogela kgwedi enngwe, ba simolola go 
nna le dikgwedi di le 12 fela mo ngwageng jaaka 
batho basweu. Mme mo tlogelong e e ntseng jalo 
ga nna phapaanb, bangwe ba tlogela Lwetse, mme 
ba bangwe bona ba tlogela Poane. A ga s<§ 
sona se se dirileng go re, ka jeno mo go ba bangwe 
go itsiwe leina la Lwetse fela, mme mo go ba 
bangwe g6na go itsiwe la Poane? Fa e le go re, 
Batswana le bona ba ne ba ntse ba na le dikgwe
di di le 12 fela mo ngwageng, re ka botsa go re, 
kgwedi ngwe le ngwe e ne e simololwa leng, mme 
ba ne ba itse jang le ka eng, fa e simologa? A 
sesupo sa tshimologo ya kgwedi ngwe le ngwe e 
ne e se fa ngwedi o ea go bonala gape, e sena 
go timela pele? Mme kana ke ga 13 mo ngwa
geng ngwedi o ntse o fififala. Jalo ekete ke selo 
se re ka se tlhomamisang go re, ngwaga wa Ba
tswana o no o na le dikgwedi di le 13, mme eseng 
di le 12 fela jaaka ka jeno.

Maina a dikgwedi tsa Batswana.
1) Batswana ba na ba simolola ngwaga wa 

bona, fa Mariga a sena go feta, ditlhare tsa 
ntlha, ebong Mokgopha le Mokgofa di rata go 
thunya. Jalo hee: kgwedi ya ntlha ya bona e 
ne e le Phatwe, ke go re: yo o phatlholang 
gongwe fatolang ebong ditlhare, jaanong di 
simolola go kukunya, di boela di ntsha ma- 
tlhare a masa, a a supang go re, Mariga 
kannete jaanong a fetile.

2) Kgwedi ya Phatwe ebile ke kgwedi ya diphe- 
fo tse di tsubutiang, tse di tlhatlosang maru 
a a solofetsang pula, e e neng ya tie e simo- 
lole go na ka yona kgwedi eo, eseng jaaka ka- 
jeno kwa ea tleng e simolole teng ka kgwedi ya 
Diphalane gongwe ka ya Ngwanatseele. Mme 
dipula tse dikgolo bogolo di ne di simolola ka 
kgwedi ya bobedi ya Batswana. Ke ka moo 
ba neng ba e bitsa Lwetse, ka gonne ba

na ba re: Maru aa lwala, a dusa pula. Batswa- 
na ba bile ba ne ba na le sebbko, se ba bokang 
ka sona, ba re: . »Lwetse a mogale, Selemo wa 
nkakela, Kgomo ke jelwe ke Mariga«.

3) Kgwedi ya boraro ekete e ne e le ya Poane. 
Ke kgwedi ya fa dikgomo jaanoug di sotse, 
dipula di simolotse goo na, lefatshe jaanong 
le le bongola, dipoana di fata mmu ka di- 
tlhako tsa kwa pele, di tlhokotsa dinaka mo 
diolong, di ntse di tsositse modumo ka go 
ikgantsha le ka go bopa, di simolola go lwa 
le go bolaana.

4) Kgwedi eo e ne e latelwa ke ya Diphalana. 
Ke yona kgwedi ya go tsala ga diphala, le 
go bonala ga diphalana mo dipoeng tsa selokd 
le mo dikgweng tsa Makala le tsa Megonono. 
Ke sona se se dirisitseng Motswana go bitsa 
kgwedi eo ka leina la Diphalana. Ebile ke 
sebaka sa, fa Moretlwa o budule, jaanong go 
twe: Ngwana o tseelwa thetlwa, ke go re: 
Moretlwa, ka o bodule.

5) Jaanong go tie Ngwanatseele, tota ke go 
re: Ngwana itseele. Ke sebaka sa monono, 
se tsotlhe di naanafetseng ka sona, naga e 
apere sentle, dikgomo di sisa, masi a sa tlho- 
kafale, go se ope yo o kopang, ngwana a sa 
tshelelwe, mme a teiwa go twe: Ngwana 
itseele! Ee, basimane ba meraka ba ihelesa 
masi, fa mongwe a tsena ka bona, ba bo ba 
mo naya lekuka. Rure sebaka sa monate- 
nate. Mo go ba bangwe kgwedi eo e ne 
e bidiwa Ngwanatseele a maboa; ke go re: 
Ngwana itseele maboa, ka e ne e le sona se
baka sa fa maboa a tswa mo lefatsheng, fa 
pula e sena goo na. Ebile go na le seane, se 
se reng: Ngwana itseele maboa, ‘Kaba go 
feta a mabele.

6) Kgwedi ya Ngwanatseele e ne e latelwa ke 
ya Sedimothole, ke go re: Sedimo ntlhoie. 
Ka sedimo ekete go no go teiwa selo sa se-

phiri, se se sa bonweng, se sa itsiwe, se fitlhe- 
gile, se subilwe, ebong jaana: Fa motho a 
le mo tlalelong, mme a ea go batla thuso mo 
go yo mongwe, yo le ena a senang sepe, a 
tshotse fela mo e leng ga yo mongwe. Fa 
jaanong a ka thusa motlaledwi yoo ka gona, 
ke fa go tlaa tweng: o mo thusitse sedimo; 
ke go re: mo go sa itseng wa boraro, mo go 
subegileng. E ne ea tie e re, fa Ngwana- 
tseele a feta, go bo go setse go le tse di 
ka jewang, go ise go longwe, ke go re: Kgosi 
e ise e letlelele go re, go ka tsgewa kwa ma- 
simong; e le fa e reng motho a ka fitlhelwa 
a di tshotse, a bo a ka sekesiwa. Fa jaanong 
basadi ba ile masimong, ba fitlhele makata- 
nyana le magajana a ungwilwe, ba a fitlhe, 
ba ee gae ka ona, mme fa ba fitlha teng ba 
se ke ba ree ope ba re: Nthole, ka gonne 
go ka tla ga itsege. E line fela mo go ka 
tweng: Sedimo ntlhole, gongwe mo motho o 
go itholang ka nosi, gore go nne fela, jaaka 
ekete o tsile a sa tshola sepe. Ke sQna se- 
baka sa fa ngwaga o nna monate, mo e bileng 
go ka twe: Sebota fa se lela, sa re: Se- 
rble se mmokb o thata, Sebodu ke nna; 
erile go lengwa ka nna fela, jaanong go itshe- 
lwatshglwa dikgodu, goa jewa, mme nna ke 
bolawa ke tlala, gonne erile go lengwa, ka 
nna fela.

Mo go ba bangwe ga twe: Sidimothole a 
Morula; ke go re, fa motho a tswa go sela 
Morula o o butswang ka sona sebaka seo, a 
tie a imelwa; a ba a ree yo o mo gae, a re: 
Nthole sedimo ga tlhbgo

7) Sedimothole o latelwa ke Herikgong gongwe 
Ferikgong gongwe Firikgong. T6ta go no 
go twe: Firikgong a Molomo; ke ka moo 
re fitlhelang ba bangwe kgwedi eo ba e bitsa 
Molomo. Lefoko la Firikgong ga le na tha- 
nolo. Mme fa go twe Molomo, ke ka go nne

go twe: E ne ea tie e re, fa kgwedi eo e 
rogwa, ka letsatsi la ntlha la yona, batho ba 
ee go kgetlha Thotse ya Moowane, go gotlha 
kgosi le ba bogosi ba yona mo mohubung. 
Jaanong, fa go dirilwe jalo, go bo go ka jewa 
ka thelelo, go rwalwa, go sa fitlhiwe. Ba ba- 
ngwe ba re: Fa go twe Firikgong a Molomo, 
ke ka gonne e le kgwedi, e kgosi e neng e 
loma ka yona Letlhare la Mowane; e letlelela 
jalo go re, merogo jaanong e ka jewa. Kgosi 
e e neng e loma gwa twe ke ya Mohurutshe, 
ka Bahurutshe e ne e le bona ba ba kaiwang 
ba le bagolo mo merafeng yotlhe ya Ba- 
tswana.

Sebaka sa kgwedi eo ke sona, se ka sona 
go neng go twe: Lesa baba, o tshware beno. 
Basimane tshabelang meriting, Selemo go disa 
borra batho.

8) Morago ga Firikgong go tla: Tlhakole; mme 
go no go twe: Tlhakola modula, ke go re: 
ke kgwedi e modula ebong sethunya sa ma
bele se tlhotlhoregang ka yona, mme go bona- 
la ditlhaka tsa mabele, tse di tala mo diakong, 
di tshwana le loungo lwa Mogodiri.

9) Morago ga Tlhakole, go tla Mopitlwe, k6 
go re, go pitlagantse ngwaga, gonne mabele 
jaanong a setse a le gaufe le go butswa, 
ngwaga o tlodile bogare, o fetela bokhutlong 
jwa ona, Mariga, ebong Madigamatlhare a 
atametse.

10) Mopitlwe o latelwa ke Moranang; ke go re, 
jaanong go bonala Thanang, seboko, se ea 
reng se tsamaya, se tshwaraganye, se tlho- 
maganye. Tota goa twe: Moranang a nawa, 
ka e le yona kgwedi ya fa go giwang dinawa, 
go dilwa digot6.

11) Morago ga Moranang go tla Motsheganong, 
ke go re: Kgwedi e e tshegang dinonyane; 
ka gonne ke e mabele a butswang mo go 
yona, a nna thata, a palla dinonyane go a

phatlhola. Molope a khumoge mogatla o mo- 
leele, mabela a ona a khutle, jaanong a tshwa- 
na fela le Mauba a mangwe. Jaanong baleti 
ba simoiola go bona boiketlo le go itapolosa.

12) Jaanong go tie: Seetebosigo, tshaba serame, 
gonne goa bo go le Mariga rare. Mo go ba 
bangwe goa twe: Eltabosigo, tshaba mala, 
ke go re: serame, se se tlang ka makuku, 
gonne serame se sitisa motho bogolo mo 
mosong, phakela, fa letsatsi le tlhaba. Ekete 
ba ba tshwereng sentle ke ba ba reng: Seete
bosigo; mme ba kaya go re, go etiwe motshe- 
gare, fa letsatsi le thusa go tlosa serame se 
segolo, ka go se fokotsa.

13) Kgwedi ya bofelo ke Phukwe, ke go re: phu- 
kutsa difala, ntsha mabele a magologolo, gore 
go tsene a ma§a, gonne thobo jaanong e 
fitlhile.

Ke ona ngwaga wa Batswana; mme ka jeno 
re ka re:
1) Ka jeno re simoiola ngwaga ka Firikgong 

Ke kgwedi ya go ea kwa merakeng le masi-
mong.

2) Mme kgwedi ya bobedi ke Tlhakole mo ngwa-
geng.

Ke ya medupe, fa digwagwa di 11a madibeng.
3) Mopitlwe, kgwedi ya boraro e, a e sa pitla-

ganya ngwaga?
K6 yona e kwa masimong go letiwang 

dithaga.
4) Ya bone kgwedi mo ngwageng ke Moranang. 

Ke kgwedi e monate, e e itumedisang.
5) Mme e latelwa ke Motsheganong,

Ke yona ya ntlha, e go tshabelwang kwa 
molelong.

6) Seetebosigo, ke yona kgwedi e jaanong e tlang. 
Ke e e tsisang serame se se bolayang.

7) Go tie Phukwe ke kgwedi ya mariga a
magolo,

Ya fa letsatsi le ipontsha fela ka bonolo.
8) Phatwe ke kgwedi ya diphefo tse di tsubu-

tlang,
Ke e tsisang dithole tse di boitshegang.

9) Lwetse o ipontsha ka matlhoko mo fatsheng. 
Dintsho, ee, le diphitlho dintsi thata teng.

10) Poane ke kgwedi e rona re sa e itseng.
Re e fitlhela f§la Bajudengle kgale Batswaneng.

11) Ya Diphalane ke kgwedi, e e re itsiseng 
Sebaka sa go tsala ga diphala mo dikgweng.

12) Ngwanatsele tshimologo ya dipula mo fatsheng; 
Balemi jaanong ba ya go simolla temo mo

nageng.
13) Sedimothole, kgwedi ya bofelb mo ngwageng, 

Ke ya moletlo o monate mo Kerkeng.

17. KGOMO LE M E B A L A  YA 
YONA.

Molemo wa Kgomo.
Kgomo ke sephedisi se segolo sa Motswana. 

K6 y6na khumo ya gagwe. Ka ntlha ya moo, 
mo maruong otlhe a gagwe ke yona e o nang a 
e tlotla bogolo go tsotlhe. Fa re ka akanya kafa 
e neng e mo thusa ka teng, ga re kake ra ga- 
kgamala, fa a ne a e tlotla bogolo go dibopiwa 
tsotlhe tse dingwe. Kgomo ke ybna, e Motswana 
o nang a nwa masi a yona a lobese le a madila, 
a ja nama ya yona. Dinaka tsa semologo seo 
ke tse Motswana o neng a di ntsha dikgamelo, 
tse a gamelang mo go tsona le tse a gelelang 
metsi mo go tsona. Dintlha tsa tsona o na a di 
baakanya sentle, go bolokela motsokwe wa dinko 
mo go tsona. Kana o na a goga wa dinkb mme e 
le o o bogalegale wa Kgwadibane. Letlalo la

kgomo le ne le na le tiro e kgolo bogolo. Ke 
16na le bo-rraetsho ba neng ba le sega diphate, 
tse ba di alang, mme ba rbbala monate thata 
thata, fa ba adile tsona. Letlalo la kgomo ke 
16na le ba neng ba le sega diaparo tsa bona, tsa 
banna le tsa basadi, dikobo le mesese. Tota le 
ditshega di ne dia tie di dirwe ka letlalo le le su- 
gilweng sentle le le boletaleta la namane, le le sa 
bolaeng. Ditlhako ba ne ba di tsaa kae, fa e 
s6 mo go Iona letlalb la tlhogo ya lekaba. Ke 
16na le le tiileng bogolo, le ba neng ba le sega 
bo-mphetsane, ba ba tsamayang ba ba rwele, ba 
gata mmitlwa, e sa ba tlhabe. Ba ne ba itse go 
tsamaa sentle thata ka ditlhako tseo mo metlha- 
beng ya magonono le mo dilokong tsa masu le 
tsa maokana; gotlhe o no o ka utlwa, fa monna 
a tona, a itlhaganetse go batla dikgomo, a o ragela 
kwa moragb, mmu wa teng, go ntse go re: Gaba, 
gaba, gaba, gaba, a tsere dimologo tse di kgwebana 
le tse di thamagana ka motlhala, gore a be a 
di bone.

Dil6 tsa polokelo le ts6na di ne di dirwa ka 
letlalo la kgomo. Ke mang yo o sa itseng lekuka, 
le ba neng ba direla masi a a themileng mo 
go Iona, le go a isa kwa gae ka Iona, ba tswa 
kwa merakeng. Lekuka leo ba ne ba le dira 
ka letlalo la kgomo. Kgetse ya polokelo le yona 
e ne e le ya letlalo la kgomo. Tota le dilo tsa 
tlhabano di ne di dirwa ka letlalo la kgomo, jaaka 
thebe le patana ya metswi, e e neng e bidiwa 
kgotlopo. Seditsi sa kgomo le sona se ne se sa 
latlhiwe fela; nyaya, ke se Motswana o nang a 
foka dintsi ka sona, gongwe a kgaba ka sona, 
bogolo mo ntweng. Ditlhakwana tsa yona, a ga 
se tsona, tse bo rra-dipatana ba neng ba laola 
ka tsona ba kotame fa fatshe, ba itshasitse ka 
mafura a yona, ba re di ba supetsa tse di sa itsi- 
weng? Rure go no go se sepe sa kgomo, se Mo
tswana o neng a se latlha; tota le boloko jwa 
yona, a ga se jona, jo Motswana o neng a bo

tlhakanya le mmu, o a agang ka 6na gongwe a 
bitielang ntlo ya gagwe ka ona, gore e se sengwe 
ke dipula? Ee, boloko ke jona jo o nang a e 
kgapa ka jona, gore e nne e e phepa, e ntle.

Kgomo, botshelo, ee, re ka re Modimo wa 
Motswana. Ke yona e o nang a e ntsha bogadi, 
a reka ka yona bana, fa a ea go nyala. Ke yona 
e o nang a bediwa k6 lekgotla ka yona, fa a 
sentse, a dirile molato. Kgomo, segotlhe sa Mo
tswana. Ke yona e o nang a e palama, fa a eta; 
a e belesa dithoto tsa gagwe, fa a huduga, go
ngwe e o nang a thota makuka a gagwe ka 
yona kwa morakeng, a a isa kwa gae.

Kafa Motswana o nang a tlotla kgomo 
ka teng.

Fa re gopola dilo tsotlhe tseo, ga re ka ke 
ra gakgamala go utlwa go twe, Batswana ba bogo- 
logolo ba ne ba tlotla kgomo thata-thata, ba e 
rata gagolo. Erile batho ba basweu ba tsena 
mo lefatsheng leno, le go aga teng, basiinane ba 
Batswana ba ne ba tie ba ee go ba disetsa di- 
kgomo le go ba direla ditiro tse dingwe, mme ba 
amogele kgongwana ya moroba ka ngwaga mo 
tirong ya bona. Madi ba ne ba sa a batle; nya- 
ya, ba ne ba batla fela yona kgomo, mme ba sa 
lape go dira ngwaga o o tletseng, ba ntse ba 
itshokile, gore ba tie ba amogele kgomo. Ka jeno 
go batliwa madi le diaparo le ditabogwana, tse 
di bidiwang bycicle (baisikela) le dilo tse dingwe, 
tse di phatshimang le tse go tshamikiwang ka 
tsona, dikgolokwe tse di ragiwang (ball) le tse 
dingwe tse di ntseng jalo, tse motho a sa kakeng 
a phela ka tsona. Kgomo bontsi jwa basimane 
ba Batswana ga ba tlhole ba e itse. Basimane 
ba pele ba ne ba golela kwa morakeng, mo 
dikgomong, ba di disitse, ba di gama, ba anya 
merokotso ya tsona, ba ala phate ya letlalo la

ts6na, ba apere tshega ya namane ya tsona, ba 
ora molelo fa morakeng wa tsona, ba arametse 
letsatsi, ba ntse ba di disitse, mme ba tletse boi- 
tumelo fela.

Mme ka moso, fa ba tsoga, ba ise ba di 
bolotse, gongwe maitsboa, fa ba sena go di 
gorosa, ba tsene mo go tsona, basiinane ba ba 
ntshonyana, ba o letsa molodi o monatenate, o 
ba o gogelang kwa teng, gongwe ba o ntshetse 
kwa ntle ba o bopetse molomo wa bona o bile o 
le ntlhanyana. Ba ne ba le ditswerere tse dikgolo 
mo kaong e e sugilweng sentlentle, e e boletaleta, 
e e segole se se ntle, ba itse go e latlhela le go 
e kapa, ba le dinatla ka go tila tlhako ya kgomo. 
Mme jaanong ha ba tsenye mo go sona semologb 
sa naka kgolo, se se fufulang dinkb, O utlwe fela 
kgamelo e duma, O bone lefulo le phophoma, O 
be O je monate, O itumele.

Masi a yona fa a themetse mo makukeng, 
mme makuka a tletse, ba di belese, dimologo tse 
di phatswa, ba di gabelle ba palame tshojwa tse 
dinkgwe, ba a ise kwa gae, kwa bagolo ba a 
amogelang teng ka boitumelo jo bogolo; ba aa 
nwe, ba ntse ba e tlotla kgomo, e e ba ntshedi- 
tseng masi ao, ba e boke ka seboko se se reng: 

Malenkhu 1) a marumb 2)
Seapaa lotoutou, 3)
Modimo o nko e metsi,
Mogodungwana 4) o molelo,
More mfisa banna ditedu,
Dinyamafura 5) di sa a tloleng!
Selb sa mosimane wa Mokalaka!
Ka nna nayo, ka tlhoka borbkb;
Ka e tlhoka, le gbna ka tlhoka boroko. 
Kgomo, Modimo wa mo gae,
Modimo o o jeleng rare,
Le nna ngwana o tlaa nnja!
Kgomo lotlhanya ditsaba,
Banyana ba re, e re ha e lela e be e re, 

mmuo!



Mme bagolo ba re, ea bo e re, marumb! 
Ka e se dikgomo, e le ditsosamodimo! 6) 
Kgomo e bolaile banna ba le bantsi!
Naa, Iona basadi lo bolawa ke eng?
A bo rona banna re ipolaa,
Re ipolaa ka go tlhabana ntwa!
Manong ga a ke a nna Mapiping fbla,
A ba a bbna dinama tsa batho,
Tsa banna, ba na ba tlhabanela ngope. 7) 
Mina, mpona ka moso ke bolola,
Kampb ke eang go boa, ga kitse! 
Makolwane re bo madi a tlhageng,
Re bo madi matlalatlala le naga!
Naa, motho yo o rile: kgomo 8) ke mang? 
O koo a rile: Mmankgwana! y)
A rile: Monamaladi mokbkbtlo wa serema 

banna,
Ka o ntse o kgaola batho mekwatla.

Phuthollo ya mafoko, a a sa tlhaloganyese- 
geng sentle a seboko seo, ke e:

1) Dilb di kgobokanye jaaka motshitshi mo 
kaleng ya setihare.

2) Di letile marumo, gore di tie go tlhabanblwa.
3) Masi, selo se se boleta jaaka bupe. Pula 

fa e le dithole, go twe e letoutou.
4) Masi a molelo.
5) Go nya ke go tswa; nkgwana, fa e santse e 

le e ntsa, e ise e ngame, mme metsi a tswa mo 
go yona, go twe: ea nya. Nama, fa e apei- 
lwe, mme mafura a tswa mo go yona, go 
twe: mafura a nya mo nameng.

6) Modimo o tsosiwa ka ntwa.
7) Ngope go teiwa dikgomo.
8) Leina la kgomo le tswa mo lefokong la: 

kgomoroladilo.
9) Ke go re: Mmadinko.

Fa seboko seo se bua jalo, ke ka gonne: 
Monna o na a sa kake a nna le ngwana, yo e

leng wa gagwe, fa a ise a ntshe dikgomo tsa 
bogadi pele. Jalo hee, fa di ka tlhokafala mo 
sakeng, go no go se tsela ya bobedi, ya go di 
rua, fa e se go re, a e§ go di gapa. Monna yo 
o ntseng jalo o na a bolola le ba bang we, a ee 
bonokwane, ebong go ea go gapa dikgomo tsa 
ditsaba di sele, le ha go ntse go itsiwe go re, di tlaa 
latelwa ke beng ba tsona; jaanong go tsoge ntwa.

Mebala ya dikgomo.
Ba kae ka jeno basimane ba Batswana, ba 

ba sa ntseng ba itse le e leng tota mebala ya 
dikgomo? O ka utlwa mosimane a bua kaga 
kgomo e phatshwana. a re: e naana. E ile mebala 
ya dikgomo, ga e tlhole e itsiwe. A re e ithuteng, 
gore e se ka ya re timelela gotlhe. Jaaka puo 
ya Batswana e le e ntle-ntle, e e gaisang dipuo 
tse dintsi thata, jalo le kwa e kayang mebala ya 
dikgomo teng, puo ya Setswana e e kaya go 
gaisa bontsi jwa dipuo tse dingwe. Puo ya 
Setswana e kaya mmala mongwe le mongwe, le 
fa e le mmala o o tlhakantseng mebala ya leina 
le le lengwe fela, mme ebile e itse go o kaya 
ka mokgwa, o o sa tlholeng o ka belaelwa go 
re, o kayang. Mebala ya dikgomo ke e:

Ka Setswana: Ka Seburu:
Tona 
Ntsho 
Tshweu 
Khunou 
Tshetlha 
Kwebu gongwe 

Putswa
Thokwa gongwe 

Phifadu 
Tuba gongwe 

Thokwa 
Nkgwe-phifadu

Namagadi
Tshwana Swart
Tshwaana Wit
Khunwana Rooi
Tshetlhana Geel
Kotswana gongwe Blou 

Putswana
Thokwana gong- Bruin 

we Phifatswana 
Tubana gongwe Vaal 

Thokwana 
Kgwana Swartwitrug

Nkgwe-khwibidu Kgwana Rooiwitrug
Tshumu-phifadu Tshunyana Swartbles of 

Swartwit- 
pens

Tshumu-khwibidu Tshunyana Rooibles of 
Rooiwit- 
pens

Phatshwa Phatshwana Swartbont
Nala Naana Rooibont
Tilodi Tilotsana Swartskiller
Thamaga Thamagana Rooiskiller
Kgweba Kgwebana Rooiskiller-

pens
Tlhaba Tlhabana Bruingeel-

bek
Tsampa Tsainpana Swartbruin-

skiller

Fa e le podi, e se kgomo goa tie go twe:
Khukwa Khukwana Swartbruin
Ngolo Ngolwana Swartgeel-

bek
Se sengwe se mo mebaleng e se lemogisang 

bonatla jwa puo ya Setswana, ke fa e utlwisa 
sentle go re, a selo ke se se tona kampo a ke se 
se namagadi. Ga go na dipuo tse dintsi, tse di 
itseng go farologanya selo sentle jalo go re, kwa 
e kayang mmala wa sona teng, e be e setse e 
lemogisa go re, a selo ke se se tona gongwe a 
ke se se namagadi, A puo e ntle-ntle rure.

Go ka nna molemo thata thata, fa bana ba 
Batswana, bogolo ba ba mo metseng ya batho 
basweu, ba ba sa itseng mebala ya dikgomo, ba 
ka ithuta mebala eo, gore ba se tshegiwe, fa ba 
ea kwa gae, mme go bonala, ba sa itse mebala 
ya dikgomo. A e re ba bona dikgomo, ba tseele 
mebala ya tsona kgang. Ke gona ba tlaa e ithu- 
tang sentle, gore ba se ree kgomo e phatshwana, 
ba re: ke e naana.

18. MATLHOKO A DIKGOMO.
Lefatshe la Afrika borwa ke lefatshe, le le 

nang le ditshwenyo tse di ntsi. Re itse gore, ko- 
melelo ea tie e kganele batho go lema ka nako e e 
lebanyeng, gore dijalo, ebong mmopo le mabele, 
di b6ne go ka butswa, serame se ise see we. Fa 
gongwe gape, fa pula e nele sentle, batho ba 
lema, dijald tsa mela, tsa gola sentle, tsa ba tsa 
solofetsa gore, difala di tlaa tlala, tsa ea go senngwa 
ke sefako ka nako e le engwe fela, gongwe tsa 
jewa ke tsie ka letsatsi le le lengwe fela, gongwe 
tsa bolawa ke seboko. Batho ba ba neng ba solo- 
fetse gore, ba tlaa bona letlotlo, ba se ke ba robe 
le fa e le go le gonnye fela.

Mme ga s6 dijalo fela, tse dia tleng di se- 
nyege jalo; nyaya, ke mang yo o goletseng mo le- 
fatsheng la Afrika borwa, bogolo mono Transvaal, 
mme a sa itse kafa dinku le dipitse dia tleng 
di fele ka teng ka botlhoko, jo boa tleng bo ipo- 
ntshe ka sebaka sa letlhafula, bogolo ha dipula 
di na thata? Pula ke lesego mo lefatsheng leno 
la komelelo. Fa e saa ne, tlala e bolae batho, dikgo- 
mo di swe ka bokodue; mme fa e ka na thata 
thata, go tsoge matlhoko mo bathong le mo dipi- 
tseng le mo dinkung. Gonne botlhoko jwa batho, 
jwa mogote le botlhoko jwa dipitse le jwa dinku, jo 
bo bidiwang: Leleme le le putswa (Bloutong), ke 
matlhoko a a tsamayang mmogo; mme a ne a ipo- 
ntshe fela, fa dipula di sa tlhokafale, mme di na thata. 
Batlhalefi le b6na ba re: Botlhoko jwa dipitse le 
jwa Mogote mo bathong ke dilo tse di tsisiwang ke 
menang. Jaanong k6 ka ntlha ya moo, matlhoko 
ao a tie a bonwe fela, ha dipula di na thata 
thata; gonne ke gona menang ea tie e nne teng 
thata. Mme ka nnete fa motho a ka itisa, gore 
a se ka a lomiwa k6 menang, gongwe a dise dipitse 
tsa gagwe, menang e se ka ea di atamela, matlhoko 
ao a tie a se ke a bonale. Kantlha ya moo, batho baa

tie ba tshase dipitse tsa bona ka mafura a lobong 
(lampoli), gongwe ba e tlhabelele mo nameng ya 
pitse fa molaleng ka lomao lo lo bidiwang »Spuit«; 
ba di boloke jalo, gore di se ka tsa lwala. 
Batho le bona baa tie ba ipoloke mo botlhokong 
jwa Mogote, jo bo bidiwang Malaria, ka go baya 
lesire la tshipi mo mejakong le mo difenstereng 
tsa ntlo, le go thibela menang jalo, gore e se ka 
ya tsena mo tlung.

Dikgomo le tsona go na le matlhoko a le 
mantsi mono Afrika borwa, a a di tlhaselang a di 
bolaya. Tota le ha e santse e le namane, e be e 
setse e tshwenngwa k6 botlhoko thata. Ke mang yo 
o goletseng kwa morakeng, mme a sa itse botlho
ko jwa Letsholld gongwe jwa Diboko, gongwe 
jwa Sebete, jaaka boa tie bo swetse dinamane? 
Fa gongwe Letshollo le diboko le Sebete dia tie 
di se ke di tshwenye thata; mme fa gongwe gape, 
di ipontshe ka bogale, jo bo utlwisang botlhoko; 
mme go se ope, yo o itseng go re, go tswa kae, 
ha ka ngwaga o mongwe matlhoko ao a le bokgwa- 
bo; mme mo ngwageng o mongwe gona a ipontshe 
ka bogale jo bogolo.

Mme ha namane e sena go gola, ya ba ya 
fusiwa, ya nna kgongwana, foo ea tie e tshwarwe 
ke botlhoko jwa Madi, jo bo e tlhakanyang 
tlhogo, bo e dikolosa, fela jaaka ekete ea tsenwa; 
gongwe e tshwarwe ke botlhoko, jo bo bidiwang 
Serotswana (Sponssiekte), jo bo e rurugisang 
sehuba le letsogo la letlhakore le le lengwe.

Mme botlhoko, jo boa tleng bo swetse mo- 
raka otlhe, jo bo tshabegang thata thata ka ntlha 
ya moo, ke botlhoko jo bo bidiwang Mere- 
mane (Longsiekte). Nteremane ke botlhoko jwa 
makgwafo. Bo ne boa tie bo bodise makgwafo 
a kgomo gotlhe gotlhe go re, a be a fele gotlhe; 
kgomo e swe jalo, ka e sa tlhole e na le le- 
kgwafo. Nteremane ebile ke botlhoko jo bo 
tshelang; ke go re: ha kgomo e le eng we e ka

lwala, bo tlaa di ralala tsotlhe; mme ga go nke 
go nna di le dintsi, tse di sa lwaleng, mme bontsi 
jwa tsona bo tlaa swa. K§ ka ntlha ya moo, 
botlhoko joo bo ne bo boifiwa thata thata, go gaisa 
matlhoko otlhe a mangwe a dikgomo. Botlhoko 
jo bongwe bo tsile mo lefatsheng le ka 1894. 
Pele ga moo, bo ne bo sa itsiwe mo Afrika borwa. 
Ke botlhoko jwa DitlhaJco le Melomo. Mono 
bogolo bo ne bo ipontsha mo ditlhakong ka go 
di bodisa, gore kgomo e palelwe ke go tsamaya. 
Fa gongwe ditlhako tsa yona di ne di gola, di 
nna di leele-leele, gore di be di obegele kwa go- 
dimo. Mme botlhoko jo bo neng bo tshabega 
go gaisa matlhoko otlhe a dikgomo, ke jo bo 
tsenyeng mo lefatsheng la Afrika borwa ka 1896, 
bo tswa kwa Botsheka, kwa ntlheng ya Matebele. 
Mo sebakeng seo Trene e e yang kwa Rhodesia 
e ne e ise e nne teng. Jalo hee: dilo tsotlhe di ne 
di isiwa ka dipholo le makoloi kwa Rhodesia mo 
metseng ya Bolowayo le Salisburry. Jaanong 
botlhoko joo boa tsena mo mafatsheng ao, mme 
batho ba ba thotang dilo tseo, ba bo tsisa kwano 
ka dipholo tsa bona. Batho ba bantsi ba ne ba 
swelwa ke dipholo tsotlhe tsa bona mo tseleng; 
ba ba ba tlogela makoloi a bona mo nageng, ba 
boela ka dinao kwa gae. Ka botlhoko joo bo ne 
bo tswa ntlheng ya Bolowayo, Batswana ba ne 
ba bo bitsa: »Bolawane«. E ne e le botlhoko 
jwa Lerbborobo, jo bo feditseng dikgomo mo 
Transvaal. Fa gongwe, ha moraka e le wa dikgo
mo di le 100, ha di ka tlhaselwa ke botlhoko 
joo, go ye go sala di le pedi fela; mme ha di ka 
nna dintsi, motlhamongwe go sale di le tlhano.

E ne e le botlhoko, jo bo sa tlogeleng sepe. 
Le diphologolo bo ne bo di tshwara, bo di bolaya. 
Mo sebakeng seo, lefatshe la Transvaal le ne le 
tletse diphologolo thata thata, tse dinnye le tse di- 
kgolo, go tswa Phuduhutswaneng, go ya Bo-Kgo- 
kong le Nare le Pudumo: go no go sa tlhdkafale 
sepe sa dilo tseo. Ka jeno di kae? Di feditswe

ke botlhoko jwa Bolawane; mme tse di neng di 
santse di setse, tsa jewa ke ntwa ya Maburu. 
Botlhoko jwa Bolawane, ka bo feditse dikgomo 
tsa lefatshe la rona, bo bile bo ne boa ya le ma- 
tlhoko a tsona. Ke jona jo bo jeleng Nteremane 
le botlhoko jwa Ditlhako le Melomo. Erile bo
tlhoko jwa Bolawane bo sena go feta, le ona 
matlhoko ao, a bo a ile, a sa tlhole a bonwa. Le 
ka jeno botlhoko jwa Nteremane ga bo ise bo 
bonwe gape, etswe mo sebakeng sa pele Bola
wane e ne e le botlhoko jo bo tletseng thata mo 
Transvaal.

Morago ga Bolawane go na ga tla Botlhoko 
jwa Santlhokwe le jwa Lebete; boa latelwa 
ke botlhoko jo bo bidiwang jwa Dikgofa (Tick- 
feaver), ka e le jo bo tsamaisiwang ke dikgofa, 
go bo tsaya mo kgomong e e lwalang go bo isa 
kwa go e e fodileng. Jaanong boseng go tsenye 
gape Botlhoko jwa Ditlhako le Melomo, jo bo 
kileng joa ipontsha ntlheng ya Madikwe ka 1894, 
mme boa nyelediwa ke Bolawane ka go bolaya 
dikgomo tsotlhe, gore go sale di se kae fela.

Bontsi jwa matlhoko ao ke a a tsileng mono 
ka go tswa kwa mafatsheng a mangwe; a tla mono 
ka dikgomo tse di tsisiwang mono, di tswa teng. 
Bogolo e ne e ntse e le ntlha ya Botsheka, kwa 
matlhoko a mantsi a neng a tswa teng.

Kalafo ya Matlhoko a dikgomo.
Ga go na motho ope, yo o ka lebelelang 

fela, ha dilo tsa gagwe di bolawa. Mongwe 
le mongwe oa tie a leke ka thata gongwe ka 
maand go di femela mo mmolaing wa tsona. Le 
ntlheng ya Botlhoko jwa dikgomo go lekilwe 
thata go bona molemo, o o ka thusang mo go 
jdna. Rure, Modimo ga oa bua lefela, ka o reile 
motho oa re, a laole lefatshe. Tlhaloganyo, e 
Modimo o e mo neileng, o e dirisitse thata kwa 
go neng go batlega teng go re, a ithuse mo dilong

tsa lefatshe gongwe ka tsona. Bontsi jwa ma- 
tlhoko a dikgomo, jaaka bo kailwe mo lekwalong 
le, batho ba kgonn§ go akanya selo sengwe, se 
ba ka bo alafang ka s6na; mme kwa ba pale- 
tsweng teng go bo alafa, foo ba akantse sengwe, 
se ba ka bo thibelang ka sona go re, bo se tie 
mo dikgomong, gongwe, ha bo setse bo di tlha- 
setse, tse di iseng di lwale, di se ka tsa tshwarwa 
ke jona.

Botlhoko jwa dinamane, jwa Letshollo le 
jwa Diboko ke jo bo alafiwang ka Mafura a 
lobone (Lampoli), ka go e nosa namane, gore e 
hupe gangwe gongwe ga bedi. Ha e le botlhoko 
jwa tsona jwa Sebete kana Motswana mongwe le 
mongwe, yo o goletseng kwa merakeng ka go 
disa dikgomo, o na a itse setlhatshana, se Batswa- 
na ba neng ba se nosa dinamane, mme kantlha 
ya moo le sona, ba se bitsa Sebete. Ba ne ba 
epa modi wa sona, ba o apee, ba nose nama
ne, e e tshwerweng ke sebete, metsi a ona, ha a 
sena go tsidifala.

Serotswana ka se ne se rurugisa kgongwana 
fa sehubeng le mo letsogong, se ne se itsiwe ka 
morurugo oo, o e reng motho a o tobetsa o re: 
Gwa, gwa fela jaaka sale e nt§a ya pitse, ha 
motho a e pagame. Morurugo oo o ne oa tie o 
segiwe ka thipa, fela jaaka motho o na a tie a 
segiwe, ha a tshwenngwa k6 madi. Jaanong ha 
morurugo o phantsitswe jalo, go tshelwe Terpen- 
tene mo go ona, mme ha kgongwana e ise e lwale 
thata thata, e foie ka bonako le dinthonyana tsa 
mosego oo, di foie ka pele.

Nteremane ke ena yo o neng a sena kalafo. 
Go lekilwe thata thata go bona setlhare se se ka 
mo alafang, mme go reteletse. K6 dinyaga tse 
dintsi thata Nteremane a ntse a tletse mo lefa- 
tsheng la Afrik'a borwa, mme batho ba ntse ba leka 
ka se le seele; mme le ha go ntse jalo, Bolawane 
o na a tla go tlosa Nteremane mo lefatsheng go 
ise go bonwe molemo, o o ka mo alafang. Se

se kgonnweng fela, k6 go mo thibeia, gongwe go 
mo tlosa ha a setse a tsenye. Foo go ne go 
tseewa lekgwafo le le bodileng la kgomo e e su- 
leng; motho a tshware tse di santseng di fodile, 
a sege mogatla fa godimo ga seditse, a bofe- 
lele kgabetlanyana ya lekgwafo leo mo nthong 
eo. Lekgwafo leo le tlaa rurugisa mogatla go 
ya kwa maragong. Fa gongwe mogatla o be 
o kgaoge, mme kgomo yona e se ke e swe fela, 
gongwe e se ke e nne tse dintsi, tse di swang. 
Gongwe go no go tseewa madi a a metsi, a a mo 
dibodung tsa makgwafo a kgomo e e suleng, mme 
madi-metsi ao a nosiwe dikgomo tse di sa ntseng 
di itekanetse, engwe le engwe ya tsona segwana 
(beker) se le sengwe. Dikgomo tse di nositsweng 
jalo, le ha di ka lwala, ga di nke di lwala thata, 
mme bontsi jwa tsona bo ne boa tie bo foie ka 
pele; mme ha di fodile, e be e le go re, jaanong 
ga di kake di tlhola di tshwarwa ke nteremane, 
jaaka go ne ga tie go twe: di soutile, ke go re: 
jaanong di na le phemelo mo botlhokong joo, fela 
jaaka letswai (sout) le femela nama gongwe letlal6 
mo go boleng.

Botlhoko jwa Ditlhako le Melomo go no go 
lekiwa go bo alafa ka go tshela mafura a 
lebone (Lampoli) mo ditlhakong. Go no ga tie 
go thuse, mme botlhoko joo ga boa ka boa naya 
batho sebaka sa go leka sentle go bo alafa, gonne 
bo akofile boa tlosiwa ke Bolawane mo lefatsheng, 
ka go ja dikgomo tsotlhe.

Kafa Mmuso o thusitseng, mme o sa 
ntseng o thusa ka teng.

Mo sebakeng sa go tla ga Botlhoko, jo bo 
bidiwang Bolawane, lefatshe le le ne le santse le 
atlhame, le sa pitlagana jaaka ka jeno, batho ba 
ise ba nne bantsi thata jaaka gompieno. Jale hee: 
matlhoko a dikgomo a ne a tie a tlhasele lefatshe

ntlha engwe, mme a felele foo, bontsi jwa batho 
bo sa itse go re, botlhoko bo teng. Ka go no go ntse 
jalo mo sebakeng seo, mongwe le mongwe o na a 
itekela ka nosi go alafa matlhoko, a a tshwarang 
dikgomo tsa gag we; gongwe a thusiwe ke ba ba 
bapileng nae, mmuso o sa itse sepe go re, golo 
gongwe go na le botlhoko, le ha go no go laotswe 
go re, matlhoko a a tshwanang le bo-nteremane, 
a a tshelang, a itsisiwe kwa molaong; ba bantsi 
ba ne ba sa tlhokomele melab e e ntseng jalo. Mme 
le kwa e neng e tlhbkomelwa teng, go no goa tie go 
itsisiwe Morena yo o bidiwang Felkornete, mme 
go bolelelwe beng ba mafatshe a a dikanyeditseng 
leo go re, ba dise dikgomo tsa bona, gore di se 
ka tsa ya go fula kwa ntlheng ya kwa botlhoko 
bo leng teng, mme go felle foo.

Dilo di ne tsa fetolwa ke botlhoko jwa Bola- 
wane, ka e ne e le jo bo gapang dikgomo tsotlhe. 
Erile bo utlwala, bo atamela, Mmuso wa leka 
go bo thibela, ka go tswala Molelwane wa Trans
vaal le wa lefatshe la Tshireletso. Oa baya ba- 
disa teng, ba ba tshwanetseng go thibela tsotlhe, 
gore go se ka ga tsena sepe kwano go tswa kwa 
lefatsheng leo. T6ta le batho, ha ba rata go tla 
kwano, ba ne ba tshwanetse go itshekisiwa pele. 
Tsotlhe tseo tsa se ka tsa thusa, botlhoko boa 
tsena go ntse go lekilwe jalo go bo thibela. Erile 
go utlwala, bo tsenye, Mmuso oa reka dikgomo 
tse bo bonwang bo tsenye mo go tsona, oa 
di bolaya, go leka jalo go bo kganela. Le gona 
ga se ka ga thusa, boa tswelela pele. Jaanong 
Mmuso ka o bona go sa thuse, oa batla thuso 
mo batlhalefing ba lefatshe; mme ka nnete oa 
bona kgakololb le maano a molemo, o o tlhabe- 
Iwang mo dikgomong. Molemo oo oa thusa thata, 
kwa dikgomo di neng di sa ntse di le teng. Mo 
ntlheng e e atametseng lefatshe la Tshireletso 
gona dikgomo di ne di setse di fedile, di jelwe 
k6 Bolawane. Mme le foo Mmuso oa thusa ka 
go reka diesele, tse batho ba bonyeng go lema

ka tsona. Mme kwa ba neng ba sa lema teng, oa 
thusa ka mmopo, gore batho ba se ka ba swa 
ka tlala.

Morago ga Bolawane go tsile botlhoko jwa 
Santlhokwe le jwa Lebete. Mme le foo Mmuso 
wa thusa gape ka melemo, e e tlhabelwang mo 
kgomong. Le ka jeno o sa ntse o ntse o thusa 
ka melemo eo. Molemo wa Lebete mongwe le 
mongwe a ka o bona mo Mmusong, e se ka sepe. 
Molemo wa Santlhokwe ona o ka o amogela ka 
tuelonyana e se kae. Melemo eo le yona e tlha- 
belwa mo kgomong ka lomao lo lo bidiwang 
Spuit ka Seburu. Ha motho a ka dira jalo ka 
ngwaga mongwe le mongwe, a ka boloka dikgomo 
tsa gagwe mo matlhokong ao.

Ha e le botlhoko jwa Dikgofa jona ekete bo 
na le go ka thibelwa fela ka go patikela dikgomo 
mo bodibeng jwa metsi a a tshetsweng setlhare 
se se bidiwang: »Little Dip«. Ka ntlha ya moo 
Mmuso o laotse go re, kwa botlhoko joo bo leng 
teng, jaaka kwa Natal, batho ba ag@ madiba a a 
ntseng jalo; ba nne ba sapise dikgomo tsa b6ne 
mo go ona ka nak6 le nako.

Botlhoko jwa bofelo, jo bo simolotseng mo 
Kopanong ya Afrika borwa, ke jwa Ditlhako le 
Melomo, jo bo bidiwang Botete. Le jona Mmuso 
o lekile go bo thibela; mme ga se ka ga thusa. 
Le jaanong o sa ntse o ntse o leka go bo bolaya 
ka go bo agelela ka tiso, kwa bo bonalang teng. 
Go ka itumedisa thata, ha go ka kgonega. A le 
rona re nne re thuse Mmuso; re sa o tlhaba- 
ntshe, kwa o lekang go thusa teng jalo; mme 
bogolo re thuse,tgore o kgone.



Dikarolo tsa Mogorosi II.
Ts6b6.

1. KOpano ya Afrika b o r w a .............................................3
2. B a tsw a n a ................................................................................. 5
3. Ditsaba tsa B a t s w a n a .................................................. 10
4. Dikgosi tsa ditsaba tse dikgolo tsa Batswana 13
5. Puo ya S e t s w a n a ......................................................... 15
6. Dipina le Melodi ya B a ts w a n a ....................................20
7. Melodi le Difela tsa B a tsw a n a ....................................22
8. Diletso gongwe Dikwadi tsa Batswana . . 28
9. Motshameko wa Batswana . . . . . .  31

10. Botlhole le Molemo wa batho batsho . . .  33
11. Dinaane gongwe dineelwana tsa Batswana . 35
12. Tshure le S e ts w a m o tlh o k o n g ....................................37
13. Dinakana tsa ga TIholwe le Mmutle . . .  43
14. Loboko gongwe S e b o k o ..................................................45
15. Diane tsa B a tsw a n a ......................................................... 56
16. Ngwaga wa B a t s w a n a ..................................................62
17. Kgomo le Mebala ya y o n a ...........................................69
18. Matlhoko a D i k g o m o .................................................. 76


